
«Баспана мәселесін қарастырған кез-
де «Бақытты отбасы» бағдарламасына 
көпбалалы, толық емес отбасылар, сон-
дай-ақ, мүмкіндігі шектеулі балаларды 
тәрбиелеп отырған отбасылармен қатар, 

жас отбасыларды да қосу керек», – деді 
депутат. 

Осы орайда ол бұл қадам жас отбасы-
лардың берік болуы, олардың өз елінің 
дамуына толыққанды жұмыс істеуі үшін 
қажет екенін атап өтті. «Министрліктерде 
қызмет ететін бір маманға тоқталсақ, 
ол жоғары білімін елімізде, екіншісін 
шетелде алып, елде жұмыс істеуге келеді. 
Министрліктегі еңбекақысы 90 мың теңге 
шамасында. Бұл ақшаға ол отбасындағы 
екі баласын асырап, жалдап отырған 
пәтеріне төлеуі тиіс. Осы орайда жас 
мамандар қиын жағдайға тап болатыны 
анық», – деді З. Балиева.

 Бұл тұрғыда депутат аталған бағдар-
ламаның бюджетін 10 есеге арттыруды 
ұсынды. Яғни «Бақытты отбасы» аясын-
да тиісті  қаржыландыруды ескерген 
жөн. «Осы шаралар арқылы жас отба-
сыларды сақтап қаламыз, екіншіден, 
олар өздерінің ақшасына осы пәтерді 
сатып алуға барынша тырысады. Менің 
ойымша, бұл бағытта тиісті қадамдарды 
бірлесе пысықтаған дұрыс болады», – 
деді ол.

«Мен полицей 
боламын»:

ТАҒАЙЫНДАУ
Жаңа басшыларды 
таныстырды

ЖАС ОТБАСЫЛАРҒА ҚОЛДАУ ҚАЖЕТ

Мәжіліс депутаты Зағипа 
Балиева «Бақытты отбасы» 
бағдарламасына жас отбасы-
ларды енгізуді ұсынды. 

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

БРИФИНГ 

Синтетикалық есірткі 
– заман қатері

SAQSHY
ВОЛОНТЕРЛІККЕ 

ШЕТЕЛДЕ ОҚЫТУДЫ 
ҰСЫНДЫ

А қпарат және қоғамдық даму 
министрі Дәурен Абаев дәрігерлер 
мен мұғалімдерді волонтерлікке 
оқыту шараларын шетелде жүргізуді 
ұсынды. 

«Волонтер жылын өткіземіз және 
оның негізінде тиісті талдау жүргі-
земіз. Осыдан кейін нақты заңна-
малық бастамаларды жариялаймыз. 
АҚШ-та егер де адам тестілеуден 
барынша жоғары балл жинаса, бұл өз 
кезегінде оның оқуға түсуіне кепілдік 
бермейді. Осы орайда міндетті түрде 
оның қоғамдық қызметіне, спорттық 
жетістігіне қарайды, яғни жалпы баға-
лау жүргізіледі. Біз де осындай бағалау 
тұрғысында тиісті қадам жасауымыз 
мүмкін», – деді Д. Абаев Мәжілістегі 
Үкімет сағатында. 

Оның сөзіне қарағанда, Волонтер 
жылы аясында нақты жобаларды іске 
асыру көзделген. «Бізде білім беру 
бойынша нақты жоба болады. Біз 
жоғары оқу орындары студенттеріне 
ауылдарға барып, талантты жастарды 
тартуға өтініш жасаймыз. Бұл тұрғыда 
оқуға түсу, ҰБТ және басқа да шара-
лар қамтылады. Сондықтан нақты 
қадамдарға екпін қойылады», – деді 
министр. 

Мұнымен қоса, аталған бағытта 
халықаралық ынтымақтастықты 
нығайтуға назар аударылады. «Біздің 
дәрігерлерге, мұғалімдерге тәжірибе 
жинақтау мақсатында неге шетелге 
бармасқа? Осы орайда дәрігерлерге 
тиісті мүмкіндік жасалар еді», – деді 
Дәурен Абаев. 

Естеріңізге  салсақ,  Президент 
Қ а с ы м - Ж о м а р т  Т о қ а е в т ы ң 
Жарлығымен 2020 жыл Волонтер 
жылы деп жарияланды.

МҮГЕДЕКТЕРГЕ ЖАҒДАЙ 
ЖАСАЛУЫ ТИІС

Еңбек және халықты әлеуметтік 
қорғау министрі Біржан Нұрымбетов 
кез келген ғимараттың құрылысын 
бастарда ең алдымен оның мүгедек 
жандарға жайлылығын ескеру керек-
тігін айтып өтті. 

«Мүмкіндігі  шектеулі жандарға 
б і з д і ң  е л і м і з д е  б і р ш а м а  ж а ғ д а й 
ж а с а л ы п  ж а т ы р .  Ж ә р д е м а қ ы с ы 
төленіп, басқа да шаралар қолға алы-
нып жатқанымен, бұл жеткіліксіз. 
Мысалы, 2025 жылға дейінгі Ұлттық 
жоспардың қабылданғанынан хабар-
дар шығарсыздар. Соның жеті бағыты 
бар. Ең бастысы, мүмкіндігі шектеулі 
жандарға қолжетімді ортаны қалып-
тастыру керек. Қазір біз бір мүгедек 
жанға жұмыс тауып беріп жатсақ, әлгі 
адам ғимаратқа кіре алмай қиындыққа 
тап болады. Ғимараттың бәрінде лифт 
жоқ. Сондықтан бұл жерде жұмыс 
берушінің де жауапкершілігі бар», 
– деді Біржан Нұрымбетов «Nur 
Otan» партиясының республика-
лық қоғамдық қабылдауына келген 
«Мирас» қорының президенті Жүзбай 
Серікұлымен кездесу барысында. 

Оның айтуынша, әлеуметтік сала 
қызметкерлері мүгедек жандарға кез 
келген ғимаратқа оңай кіре алуын 
тексерген. Нәтижесінде біршама 
жұмыс берушіге айыппұл да салынған. 
«Әйтсе де, мәселе айыппұл салумен 
шешілмейді. Ең алдымен, қоғамның 
пікірін өзгерту керек. Кез келген 
құрылысты бастаған кезде осы талап-
тар бірінші кезекте қойылуы керек. 
Мүгедектер арбасымен келетіндер, 
зағип жандар бар. Бағдаршам мен 
жаяу жүргіншілер жолында да оларға 
тиісті жағдай жасалуы тиіс. Жоспарға 
сәйкес, соның бәрін ретке келтіру 
мәселесі бойынша жұмыс жүргіземіз. 
2019 жылға осы бағытта 18 млрд тең-
ге қаражат бөлінді. Сондықтан бұл 
проблеманың барын білемін», – деді 
Біржан Нұрымбетов. 

Айта кетсек, Еңбек және халықты 
әлеуметтік қорғау министрімен кезде-
су барысында «Мирас» қорының пре-
зиденті Жүзбай Серікұлы Зағиптар 
ү й і н і ң  ж о б а с ы н  т а н ы с т ы р ғ а н 
болатын.

ҚЫЛМЫСТЫҚ 
ІСТЕР ІЗІМЕН

Он алты оқ

Оған 8 өңір қатысты, өйткені 
зымыран-тасығыштардың ұшу 
тасжолдары осы облыстар 
аумағынан (Ақмола, Ақтөбе, 
Шығыс Қазақстан, Қызылорда, 
Қарағанды, Қостанай, Павлодар, 
Солтүстік Қазақстан облыстары 
және Нұр-Сұлтан қаласының 
жанында) өтеді.

Оқу-жаттығуды үйлестіру 
және басқару штабы Қызылорда 
қаласында Қызылорда облысы 
ТЖД ахуалдық орталығында 
орналасты.

Жиын барысында басқару 
о р г а н д а р ы н ы ң ,  А Қ М Ж 
аумақтық және салалық кіші 
жүйелерінің күштері мен құрал-
дарының зымыран-тасығыштар-
дың апаттарына байланысты 
ТЖ жою жөніндегі міндеттерді 
орындауға дайындық және өза-
ра іс-қимыл деңгейі анықталды. 
«Байқоңыр» ғарыш айлағынан 
ұ ш ы р у  к е з і н д е  з ы м ы р а н 
тасығыштардың апаттарына 
байланысты ТЖ туындаған 
кезде орталық және жергілікті 
атқарушы органдардың бағыны-
сты азаматтық қорғау күштері 

мен құралдарын басқару бой-
ынша өзара іс-қимылы жолға 
қойылды.

Оқу-жаттығуға республика-
лық азаматтық қорғау қызмет-
тері – орталық мемлекеттік 
органдар, жергілікті атқарушы 
органдар,  апаттық-құтқару 
қызметтері мен құралымдары, 
облыстық азаматтық қорғау 
қызметтері, Қорғаныс министр-
лігінің әскери бөлімдері, Ішкі 
істер министрлігінің бөлімше-
лері қатысты.

Оқу-жаттығу теориялық, прак-
тикалық мәселелерді пысықтау 
және оқу орындарында апат-
тық-құтқару жұмыстарын жүр-
гізуді ұйымдастыру арқылы екі 
кезеңде өткізілді.

Бірінші кезеңде әрбір өңірге 
бес кіріспе берілді. «Байқоңыр» 
ғарыш айлағынан ұшыру кезін-
де Қызылорда облысы үшін 
негізгі кіріспе болып гептил 
отыны бар «Протон» зымыра-
нының Қармақшы ауданының 
аумағына құлауы анықталды.

Екінші кезең шеңберінде 
зымырандардың апаттарына 

әрекет ету кезінде практикалық 
іс-әрекеттерді пысықтау бойын-
ша арнайы-тактикалық оқу-жат-
тығулар өтті.  Практикалық 
і с - ә р е к е т т е р  Қ ы з ы л о р д а 
облысы, Қармақшы ауданы, 
Дерментөбе елді мекенінде 
Ресей ТЖМ Федералдық өрт 
қызметі арнайы басқармасының 
«Байқоңыр» кешенінде, «Ғарыш 
Экология» РМК, Қызылорда 
облысы ТЖД, «Өрт сөндіруші» 
АҚ және жергілікті атқарушы 
о р г а н д а р д ы ң  қ а т ы с у ы м е н 
ұйымдастырылды. Зардап шек-
кен халықты эвакуациялау бой-
ынша іс-әрекеттер, сондай-ақ, 
гептилді  детоксикациялау, 
бүлінген жер учаскелерін қал-
пына келтіру және зымыран-та-
сығыш апаты ауданында ауыл 
шаруашылығы және үй жануар-
ларын диспансерлеу бойынша 
жұмыстар пысықталды.

Естеріңізге сала кетейік, 
соңғы 10 жылда ел аумағында 
«Байқоңыр» ғарыш айлағынан 
ұшырылған зымырандардың 
2 штаттан тыс ұшыруы орын 
алған.

2 0 1 3  ж ы л ғ ы  2  ш і л д е д е 
«Глонасс-М» үш ғарыш аппа-
раты бар «Протон-М» зымы-
ран-тасығышы кенеттен ұшу 
бағытын өзгертіп, құлағаннан 
к е й і н  ғ а р ы ш  а й л а ғ ы н ы ң 
аумағында жарылған (зымы-
ранның құлаған жерінде өрт 
орын алды, қаза болған адамдар 
мен зардап шеккендер жоқ, 
ғарыш айлағының персоналы 
эвакуацияланды).

2018 жылғы 11 қазанда «Союз-
Ф Г »  з ы м ы р а н - т а с ы ғ ы ш ы н 
ұшыру кезінде «Союз-МС-10» 
басқарылатын көлік кемесі 
бірінші сатыны бөлгеннен кейін 
екінші сатының жұмыс кезеңін-
де апаттық жағдай орын алды 
(№16 құлау ауданы, Қарағанды 
облысының Ұлытау ауданы, 
Ю-25 құлау аймағы). Соның сал-
дарынан ғарышкерлер Ұлытау 
ауданына шұғыл қонуға мәжбүр 
болды.

Республикалық оқу-жаттығу-
дың соңғы бөлігі 2019 жылғы 1 
қарашада қорытынды шығару-
мен аяқталды, оған жұмылды-
рылған орталық мемлекеттік 
және жергілікті  атқарушы 
органдар қатысты. 

ІІМ ТЖК баспасөз қызметі

 «ПРОТОН» – АПАТҚА ҚАРСЫ ШАРА
ОҚУ-ЖАТТЫҒУ

31 қазан мен 1 қараша аралығында «Байқоңыр» 
ғарыш айлағынан ұшыру кезінде зымыран-
тасығыштардың апаттарына байланысты 
төтенше жағдайлар туындаған кездегі 
іс-қимылдарға азаматтық қорғау мемлекеттік 
жүйесінің басқару органдарының, күштері 
мен құралдарының дайындығы» тақырыбында 
«Протон» республикалық командалық-штабтық 
оқу-жаттығу өтті.

Полиция генерал-майоры Әубәкіров 
Амантай Акрамұлы лауазымынан босатыл-
ды, ол қызметін ІІМ-нің Орталық оталық 
аппаратында жалғастырады. 

Полиция департаментінің жаңа бастығын 
жеке құрамға Ішкі істер министрі, полиция 
генерал-лейтенанты Ерлан Тұрғымбаев 
таныстырды. 

Н.М. Мәсімов 1973 жылы туған, ішкі 
істер органдарында 1999 жылдан бастап 
қызмет етеді. Басшылық лауазымдардағы 
тәжірибесі мол. 

9 жыл бойы Алматы облысының және 
Алматы қаласының Полиция департамент-
тері бастығының бірінші орынбасары болып 
қызмет етті. Осы жылдың мамыр айынан 
бастап ІІМ Орталық аппаратының департа-
ментін басқарды. 

Қызмет өткеру кезеңінде өзін сауат-
ты әрі білікті басшы ретінде көрсете 
білді. 

Сонымен бірге, жеке құрамға облыстық 
Полиция департаменті бастығының орын-
басары болып тағайындалған полиция 
полковнигі Омаров Фархад Мұратбекұлы 
таныстырылды. 

Министр жаңа басшыларды тағайында-
луларымен құттықтап, олардың, сондай-ақ, 
облыстық полиция жеке құрамының алды-
на Президенттің ішкі істер органдарына 
белгілеген бірқатар нақты міндеттерін 
жеткізді.

«Мемлекет басшысы Қасым-Жомарт 
Кемелұлы Тоқаев атап өткендей, ішкі істер 
органдарын жаңғырту, бірінші кезекте, 
қоғамның талаптарына жауап беретін, 
заманауи қауіп-қатерлер жағдайларында 
қылмысқа қарсы тиімді іс-қимылға дайын 
жаңа форматтағы полицияны қалыптасты-
руға бағытталған», – деп атап өтті министр 
Ерлан Тұрғымбаев.. 

ІІМ баспасөз қызметі

JAŃ ALYQTAR

Раушан 
НАРБЕК

Еуразия жолдарының қиылы-
сында орналасқан Қазақстанның 
геосаяси жағдайы транзиттік дәліз 

ретінде халықаралық есірткі син-
дикаттары мен ұйымдасқан қыл-
мыстық топтар үшін Ауғанстаннан 
Ресейге, одан кейін Еуропаға есірткі 
заттарын орасан зор мөлшерде кон-
трабандалық жолмен тасымалдауға 
қолайлы болып келгені белгілі.

Қазіргі таңда шекараны қатаң 
бақылауға алғанның нәтижесінде 
контрабандалық жолмен есірткі 
тасымалдау көрсеткіші төмендеді. 
Дегенмен де, елімізде есірткі 
саудасының бір жолына тоқтау 
салынғанымен, екінші түрі өршіп 
кетті. Ішкі істер органдарының 
қызметкерлері елімізде синтети-
калық есірткінің әлеуметтік желі 
арқылы баршаға қолжетімді болып 
кеткеніне алаңдап дабыл қағуда. 
Бұл туралы өткен жұмада Ішкі 
істер министрлігінің баспасөз 
мәслихаты залында өткен бри-
фингте мәлімделді. БАҚ өкілдеріне 
арнайы мәлімдеме жасау үшін ІІМ 
Есірткі қылмысына қарсы іс-қимыл 
департаментінің бастығы, полиция 
генерал-майоры Тілеген Маткенов 
пен полиция полковнигі Берікхан 
Нұрғалиев қатысты. 

Жыл басынан бері есірткіге қа-
тысты 1878 қылмыс тіркелген. Оның 

ішінде есірткіні өткізу бойынша 
1118 жағдай, аса ірі көлемде есірткі 
сақтаудың 323 жағдайы анықталған. 
Сонымен қатар, 19 тонна әртүрлі 
есірткі түрі тәркіленген. Оның 19 
келісі – героин, 370 келісі – наша 
және 9 келісі – синтетикалық 

есірткілер. Сондай-ақ, бес қылмыс-
тық топ әрекетінің жолы кесілген. 
Қылмыстық жауапкершілікке сон-
дай топтардың 5 жетекшісі мен 32 
қатысушысы тартылған.

Есірткі қылмысына қарсы іс-қи-
мыл департаментінің бастығы 
Тілеген Маткеновтың айтуынша, 
қазіргі уақытта Қаржы мини-
стрлігімен бірге 1400 абоненттің 
төлем жүйесі тексеріліп жатыр. 
«Клиенттік базасы 10 мың адамнан 
тұратын 32 телеграм-чат анықтал-
ды. Олардың әкімшілеріне қатысты 
қазіргі уақытта жедел шаралар 
қабылдануда.  Синтетикалық 
есірткі таратқан 5 сайт бұғатталды. 
Ресейдің Ішкі істер министрлігіне 
біздің аумақта есірткі тарату үшін 
пайдаланылған 230 ресейлік нөмірді 
тексеру туралы өтінім жіберілді. 
Қазіргі таңда синтетикалық есірт-
кінің айналымына қатысты 262 
қылмыстық іс қозғалды. 85 азамат 
ұсталып, олардан 9 келі синтети-
калық есірткі тәркіленді», – деді 
полиция генерал-майоры.

Сондай-ақ, департамент басшы-
сының сөзіне қарағанда, Қазақстан 
кез келген мөлшердегі мариху-
ананы заңдастыруды қарасты-

рып жатқан жоқ. «Қазіргі таңда 
Қазақстан кез келген мөлшер-
дегі марихуананы заңдастыруды 
ойламайды. Біздің Шу аңғарында 
өсетін жабайы марихуананың 
канабистік құрамы – 5 пайыз ғана. 
Нидерландыда, мәселен, канабистік 
құрам 15-17 пайызға дейін барады», 
– деді Тілеген Маткенов баспасөз 
мәслихатында.

Д е п а р т а м е н т  б а с т ы ғ ы н ы ң 
айтуынша, кез келген нашақор 
кезінде есірткінің жеңіл түрінен 
бастаған. «Марихуананы заңдас-
тыра бастаған мемлекеттердің бәрі 
басқа проблемамен бетпе-бет келу-
де, енді оларда героиннің орнын 
метадон басып бара жатыр. Бұл 
– қанға ине арқылы енгізілмей, 
жұтыла салатын синтетикалық 
есірткінің түрі.  Яғни, белгілі 
бір есірткіні қабылдап жүрген 
нашақорлар есірткінің ауыр түрін, 
героинді іздеп, көшеге шығып кет-
кен. Бірден есірткінің ауыр түрінен 
бастап кеткен бірде-бір нашақор 
болған емес. Бәрі де жеңіл түрін 
татып, оны бір рет пайдаланып 
көруден бастағандар», – деді ол. 

Тағы да айта кететін мәселе, жыл 
басынан бері есірткі заттарын жар-
намалайтын 5 мың сайт анықталып, 
бұғатталған.

«Есірткі қылмысына қатысты 
жаһандық тренд – канабис пен 
героинді есірткінің синтетикалық 
түрімен араластыру болып тұр. 
Есірткіні заманға сай әдістермен 
тарату қызып тұрғанын айта кету 
керек. Атап айтқанда, өткізушілер 
интернет-технологиялардың бүкіл 
әлеуетін пайдалануда. Сайттар мен 
әлеуметтік желілер, инстаграм, 
телеграм, фейсбук, сонымен бірге, 
киви-әмиян, яндекс олардың құра-
лына айналған. Халықтың, үкімет-
тік емес ұйымдар өкілдерінің қаты-
суымен есірткі сатылатын сайт-
тарға сілтеме жасайтын мыңнан аса 
граффити-сурет жойылды», – деді 
ІІМ Есірткі қылмысына қарсы 
іс-қимыл департаментінің бастығы. 

Д е п а р т а м е н т  б а с т ы ғ ы н ы ң 
айтуынша, республикадағы есірт-
кі ахуалына ауқымды деңгейде 
Шудағы шикізаттық база әсер етеді. 

«Есірткінің елдің аумағындағы 
таралуына жол бермеу үшін біз 
жыл сайын «Көкнар» операциясын 
өткіземіз. Биыл операция барысын-
да 898 есірткі қылмысы анықталды. 
Оның 411-і өткізумен, 156 жағдай 
аса ірі көлемде сақтаумен байла-
нысты болған 17 тонна есірткі түр-
лері тәркіленді», – деді ол.

Тағы бір айта кететін жайт, психо-
белсенді заттар қазір Қазақстанда 
есірткі нарығының 40 процентке 
жуығын жаулап алған көрінеді. 
Брифингте құқық қорғау органдары 
да қол қусырып қарап отырмағаны-
ның куәсі болдық. ІІМ есірткі биз-
несімен күресті барынша күшей-
туде. Бір есірткі бизнесінің жолын 
кескенімен, екінші түрі өршіп кетті. 
Синтетикалық есірткіні сатып алу-
дың қиындығы да болмай қалды. 
Синтетикалық есірткіні тұтынған 
адам оған тез тәуелді болып, 2-3 
айдың ішінде психикалық аурудың 
шырмауынан шыға алмай қалады 
екен. Республикалық психикалық 
денсаулық ғылыми-практикалық 
орталығы мамандарының мәліметі-
не сүйенер болсақ, есірткінің бұл 
түрі де өте қауіпті болып саналады. 
Тәуелділікке ұрындырып, арты 
жүйке ауруларына ұласады. 

Бұл ұнтақты сатушылар әбден 
әккіленіп алған. Сатушы да, тұты-
нушы да әлеуметтік желілер мен 
мессенджерлерді еркін пайдалана-
ды. Тіпті, тауарын «лақап атпен» 
жарнамалаудың да әдісін тапқан 
көрінеді. Үйлердің кіре-берістері 
мен қабырғаларында «тұз» неме-
се «ұн» сатылады деген жазуды 
кездестіруге болады. Жанында 
– әлеуметтік желідегі мекенжай 
мен телефон нөмірін көрсетеді. Бір 
қарағанда қарапайым ғана жарнама 
болғанымен, астарында есірткі 
жатыр. 

Сонымен қатар, СҚО-да синте-
тикалық есірткі жасырушылардың 
ұсталғаны жайында бейнеролик 
көрсетілді .  Ұзақ жүргізілген 
тексеру нәтижесінде Петропавл 
қаласында және қала маңындағы 
Бескөл ауылында синтетикалық 
есірткі өткізумен айналысқан қыл-
мыстық топ ұсталған. Бұл облыстық 

есірткі қылмысына қарсы іс-қимыл 
бөлінісінің жедел қызметкерлері 
мен коммуникациялық жүйелер 
саласындағы мамандардың жүргіз-
ген жұмыс нәтижесінің көрсеткіші. 
Әлеуметтік желілерді зерделеу 
барысында қалада электронды ком-
муникация жүйелері – мессенжер-
лер мен электронды төлем жүйелері 
арқылы есірткі өткізумен айна-
лысатын қылмыстық топ туралы 
ақпарат келіп түскен. Өткізушінің 
жеке басын анықтағаннан кейін 
полиция қызметкерлері «соль» 
деген атаумен белгілі психобел-
сенді затты жедел сатып алуды 
жүргізген. Бұл сатушыны ұстауға 
және есірткі құралдарын жеткізу 
арнасын анықтауға үлкен мүм-
кіндік берген. Бірінші күнгі жедел 
бақылаудан соң есірткі жеткізуші 
Бескөл ауылының тұрғыны ұстал-
ды. Ол есірткі бизнесіндегі «еңбек» 
жолын интернет-дүкендегі курьер 
әрі есірткі затын белгіленген жер-
ге жасырушы ретінде бастаған 
екен. Қолға түскен бірінші есірткі 
жеткізушінің үйін қызметтік иттің 
көмегімен іздестіру барысында 
салмағы 6 гр «спайс», салмағы 
70 гр «соль» деген атауы бар зат 
табылған. Ал бұл синтетикалық 
заттардың қара нарықтағы бағасы 
1 400 000 теңге екен. Сонымен 
қатар, есірткі қолдануға арналған 
металл және шыныдан жасалған 
шүмектер де табылды. 

Брифингте көтерілген синтетика-
лық есірткілер қоғамдық мәселеге 
айналып отыр. Бұл өзекті мәселе 
тек полиция қызметкерлерінің ғана 
ісі емес екені белгілі. Біз аталған 
мәселемен отбасында, мектепте, 
ЖОО, үкіметтік емес ұйымдар, 
бизнес құрылымдары, мемлекеттік 
қызметкерлермен бірлесе жұмыла 
жұмыс істеуіміз керек. Тіпті, әр 
адам қабырғалардағы осындай 
жазуды көріп, өшірсе немесе 
қағазға жазып ілінген жарнама-
ларды алып тастаса, бұл іске үлкен 
үлес қосқаны. Келешек ұрпақтың 
болашағы біздің қолымызда екенін 
ұмытпайық. 

Суретті түсірген 
Жандос КОКУМБАЕВ

Синтетикалық есірткі – заман қатері
БРИФИНГ 

Нашақорлық – адам денсаулығы мен еліміздің ұлттық 
қауіпсіздігіне төнген үлкен қатер. Есірткі бизнесіне қарсы күрес 
мәселесі халықаралық сипатқа ие болып отыр. Оның оңды шешілуі 
біздің мемлекетіміз үшін де маңызды. 

Жаңа басшыларды таныстырды

Президент Әкімшілігінің және облыс 
әкімінің келісімі бойынша Павлодар 
облысының Полиция департаменті 
бастығының лауазымына Мәсімов 
Нұрлан Мырзаханұлы тағайындалды. 

ТАҒАЙЫНДАУ

Президент Әкімшілігінің және облыс 
әкімінің келісімі бойынша Ақмола облы-
сының Полиция департаментінің бастығы 
лауазымына полиция генерал-майоры 
Баймұрзин Арманбек Хәкімбекұлы тағай-
ындалды. 

Полиция генерал-майоры Біләлов Берік 
Сұлтанғазыұлы лауазымынан босатылды, 
ол қызметін ІІМ-нің Орталық аппаратын-
да жалғастырады. 

П о л и ц и я  д е п а р т а м е н т і н і ң  ж а ң а 
б а с т ы ғ ы н  ж е к е  қ ұ р а м ғ а  І ш к і  і с т е р 
м и н и с т р і  Е р л а н  Т ұ р ғ ы м б а е в  о б л ы с 
ә к і м і  Е р м е к  М а р ж ы қ б а е в п е н  б і р г е 
таныстырды. 

А.Х. Баймұрзин 1974 жылы туған, ішкі 
істер органдарында 1992 жылдан бастап 
қызмет атқаруда. Басшылық лауазымдар-

дағы тәжірибесі мол. Әр жылдары ІІМ-нің 
Криминалдық полиция комитетінде және 
Жамбыл облысының Полиция департа-
менті бастығының бірінші орынбасары 
болып қызмет етті. 2014 жылдан бастап 
ІІМ Криминалдық полиция департаментін 
басқарды.  

М и н и с т р  о б л ы с т ы қ  п о л и ц и я н ы ң 
ж е к е  қ ұ р а м ы н а  і ш к і  і с т е р  о р г а н -
д а р ы н  ж а ң ғ ы р т у д ы ң  б а р ы с ы  ж ә н е 
қылмысқа қарсы күрес, азаматтардың 
т ы н ы ш т ы ғ ы  м е н  қ а у і п с і з д і г і  қ а м т а -
м а с ы з  е т у  ж ө н і н д е  е л  П р е з и д е н т і 
басшысы белгілеген міндеттер туралы 
айтты. 

«Мемлекет басшысы Қасым-Жомарт 
Тоқаев полицияның алдына нақты мін-
деттер қойды. Ол міндеттер полиция 
қызметінің азаматтардың мүдделері мен 
қауіпсіздігіне тікелей қатысты. Бүгінде 
ішкі істер органдарының жұмысы бар-
ша қоғамның жіті назарында», – деді 
министр Ерлан Тұрғымбаев. 

ІІМ баспасөз қызметі

К ө к ш е т а у  қ а л а с ы н д а  І ш к і  і с т е р 
министрі, полиция генерал-лейтенанты 
Ерлан Тұрғымбаев облыстық Полиция 
д е п а р т а м е н т і н і ң  ж а ң а  б а с т ы ғ ы н 
таныстырды. 

Өткен жылдардағы тұрғын 
секторларындағы өрттердің 
себептерін талдау негізінде, 
жылу беру кезеңі қарсаңында 
Т ө т е н ш е  ж а ғ д а й л а р  к о м и -
теті  алдын алу жұмыстары-
ның тәсілдерін қайта қарап, 
тиісті  іс-шаралар жоспарын 
бекітті.

Былтыр жергілікті жерлерде 
өрттің алдын алу жұмыста-
рын жүргізуге тек қана аза-
маттық қорғау органдарының 
және полиция қызметкерлері 
қ а т ы с т ы .  О с ы  ж ы л ы  б і з д і ң 
бастамамыз бойынша өрттің 
алдын алуға жергілікті атқа-
рушы органдар, соның ішінде 
әлеуметтік қорғау және білім 
беру құрылымдық бөлімшелері 
қосылды.

«Биыл алдын алу шаралары 
бір ай бұрын, яғни 15 тамыз-
д а  б а с т а л д ы .  Б і з  х а л ы қ т ы ң 
әлеуметтік осал топтарына (аз 
қамтамасыз етілген, көпбалалы 
отбасылар, мүмкіндігі шектеулі 
адамдар) назар аудара отырып, 
жаппай аулаларды аралаудан 
бас тарттық.

Аумақтық төтенше жағдайлар 
бөлімшелері әлеуметтік қорғау 
органдарымен бірлесіп 169 мың 
тұрғын үйді анықтады, оның 
ішінде 25 қазандағы жағдай 
бойынша 162  мыңы немесе 
9 6 % - ы  п р о ф и л а к т и к а л ы қ 
жұмыспен қамтылды, оның 82 
мыңы комиссиондық тексеріс-
тен өтті. 62 мың үйде 65 мың 
бұзушылық анықталды.

Өкінішке қарай, 5 мың үйдің 
тұрғындары түрлі себептер-
мен тексеру жүргізуден бас 
тартты (пәтер жалдаушылар, 

жауапкершілікке тартылудан 
қорқу).

Сонымен қатар,  кемшілік-
терді жоюды бақылау үшін 45 
мың үйде қайта аралау жұмыс-
тары жүргізілді. Нәтижесінде 
тек 8 мың үйдің тұрғындары 
немесе 18%-ы, соның ішінде 6 
мыңы өздігінен, 2 мыңы, оның 

ішінде мемлекеттік әлеуметтік 
тапсырыс аясында жергілік-
т і  а т қ а р у ш ы  о р г а н д а р д ы ң 
к ө м е г і м е н  ө р т  қ а у і п с і з д і г і 
талаптарын бұзушылықтар-
д ы  ж о ю  б о й ы н ш а  ш а р а л а р 
қабылдаған.

Халықтың осы топтарының 
т ұ р ғ ы н  ү й і н е н  б а с қ а ,  ө р т 
ж а ғ д а й ы н  т а л д а у  н е г і з і н д е 
алдын алу жұмыстарымен ауыл-
дық елді мекендер мен қалалар-
дың аудандары қамтылады, 
оларда өрттердің ең көп саны 
тіркеледі», – деді В. Беккер.

Ө т к е н  ж ы л у  б е р у  м а у с ы -
м ы н а н  б а с т а п ,  ж а н у  ө н і м -
дерімен уланудың қайғылы 
салдарларын азайту мақсатын-
да тұрғын үйлерде түтін, улы 
және табиғи газдың қауіпті 
концентрациясын анықтау дат-
чиктерін орнату жұмыстары 
жалғасуда.

Жергілікті атқарушы орган-
дардың қаражаты, демеушілік 
көмек есебінен 24 мың датчик 
сатып алынды және орнатылды. 

Осы жылғы 1 қыркүйектен 
бастап тұрғын үй секторында 
1 148 өрт орын алды, оның сал-
дарынан 20 адам көз жұмды, 34 
адам жарақат алды, өрт шықпай 
улы газбен уланудан 6 адам көз 
жұмды.

ІІМ ТЖК баспасөз қызметі

Тұрғын секторындағы 
өрт қауіпсіздігі

31 қазанда Президент жанындағы Орталық коммуникациялар 
қызметінің алаңында ІІМ ТЖ комитетінің төрағасы Владимир 
Беккердің қатысуымен «Тұрғын секторындағы өрт қауіпсіздігінің 
алдын алу» тақырыбында баспасөз малихаты өтті.

БРИФИНГ

Шымкент қаласы Полиция 
д е п а р т а м е н т і н і ң  б а с т ы ғ ы , 
п о л и ц и я  п о л к о в н и г і  Е р а л ы 
Жұмаханбетов қаладағы жоға-
ры оқу орындарының басшыла-
рымен ішкі істер органдарына 
кадрларды даярлау саласын-
дағы ынтымақтастық туралы 
меморандумына қол қойған 
болатын.

О с ы ғ а н  о р а й ,  Ш ы м к е н т 
қаласы Полиция департаменті 
Кадр саясаты басқармасының 
бастығы, полиция подполков-
нигі  Данияр Ундербаевтың 
қ а т ы с у ы м е н  а т а л ғ а н  м е м о -
рандум аясында М.  Әуезов 
атындағы Оңтүстік Қазақстан 
мемлекеттік университеті және 
М .  С а п а р б а е в  а т ы н д а ғ ы 

Оңтүстік Қазақстан гуманитар-
лық институтының түлектері 
мен 4-курс студентерімен кезек-
ті кездесу ұйымдастырылды.

К е з д е с у  б а р ы с ы н д а  К а д р 
саясаты басқармасының қыз-
меткерлері Полиция департа-
ментінің бос лауазымдарын 
жасақтау мақсатында конкурс 
жарияланғанын айтып, конкурс 
туралы түсіндірме жұмыстарын 
жүргізіп, түлектер мен 4-курс 
студенттеріне ақпараттық бро-
шюралар таратылды. 

Сондай-ақ, Шымкент қаласы 
Полиция департаменті жария-
лайтын конкурстарға қатысуға 
шақырды.

Шымкент қаласының 
ПД баспасөз қызметі

Конкурсқа қатысуға 
шақырды

Шымкент қаласының полицейлері жоғары оқу орындарының 
түлектерімен және студенттерімен кездесті.

Форумның мақсаты – ішкі істер 
органдарының қызметі туралы 
оң қоғамдық пікір қалыптасты-
ру және қолдау, ІІО қызметкері 
мамандығының, полицияның 
беделін арттыру, жастарды ішкі 
істер органдарында қызмет етуге 
насихаттау, патриоттық рухта 
тәрбиелеу, құқық бұзушылықтың 
алдын алу және халықпен кері 
байланыс орнату.

Форумға Көліктегі Полиция 
департаментінің бастығы, полиция 
полковнигі Оңал Бекеев, МҚІА 
Мемлекеттік қызметтің персона-
лын басқару ұлттық орталығының 
бас директоры Бану Нұрғазиева, 

ІІМ, Нұр-Сұлтан қаласы әкімдігінің, 
ІІМ Қарағанды Академиясының 
және Астана қаласы бойынша 
«Жас Отан» жастар қанатының 
өкілдері қатысты. Сонымен қатар, 
осы іс-шараны ұйымдастыруға 
астаналық жоғары оқу орында-
рынан еріктілер тартылды. 

О с ы  ф о р у м д а  а л д ы м е н 
Медиаорталықтың холлында 
департаменттің қызметі туралы 
презентация көрсетіліп, қызмет-
тік міндеттерін орындау кезінде 
қаза болған қызметкерлер мен  
адамдарды түрлі  қауіп-қатерден 
құтқарған ержүрек полицейлер 
туралы фотосурет көрмесі ұйым-
дастырылды. Сондай-ақ, департа-
менттің Арнайы және жұмылдыру 
даярлығы басқармасы мен Жедел-
криминалистикалық басқарма-
сының қызметкерлері нысанды 
киім-кешек үлгілерімен және 
арнайы қару-жарақ, оқ-дәрілерді 
көрсетіп, таныстырды.

С а л т а н а т т ы  і с - ш а р а н ы ң 
ашылуында Көліктегі Полиция 
департаментінің бастығы, поли-

ция полковнигі Оңал Ботайұлы 
жиналған жастарға жылы лебізін 
білдіріп: «Бүгінде жастар мемле-
кеттік саясаттың белсенді қаты-
сушысы және жетекші күші болып 
табылады. Жастардың қоғамдық 
белсенділігінің артуы өте қуанта-
ды. Құқық қорғау органдарының 
қатарында жас қызметкерлер өте 
көп, олардың саны жыл сайын өсіп 
келеді. Жастар жылына орайлас-
тырылған осындай іс-шараларды 
өткізу ішкі істер органдары қыз-
меткерлері мен жастар арасындағы 
өзара қарым-қатынасты нығай-
туда ерекше рөл атқарады», – 
деді.

Мемлекет басшысы Қ.К. Тоқаев 
Қазақстан халқына Жолдауында 
құқық қорғау жүйесін реформа-
лауға қатысты қазіргі полиция 
азаматтарға олардың қауіпсіздігін 
қамтамасыз ету үшін қызмет көр-
сету органына айналуы тиіс екенін, 
сондай-ақ, Президент «Құлақ 
асушы мемлекет» тұжырымдама-

сын іске асыру туралы ерекше атап 
өтті. Көлік полицейлері Президент 
Жолдауының негізгі міндеттерін 
қолдай отырып, осы тапсырманы 
жан-жақты жүзеге асыруда. 

Іс-шара барысында қонақтар 
өздерін қызықтырған барлық 
сұрақтарын қойып, басшылықтан 
тікелей ІІО-ға қызметке түсуге 
қатысты, ІІМ-нің реформасы, 
халықтың полицияға деген сенімін 
арттыру және т.б. туралы толық 
жауаптар алды.

Сондай-ақ, қатысушылар ара-
сында креативті сайыстар өтіп, 
онда студенттер тапқырлықпен 
қызықты сұрақтарға жауап беріп, 
әлеуметтік желілерде өткізіліп 
отырған форуммен бөлісуі керек 
болды.  Сайыс жеңімпаздары 
естелік сыйлықтармен марапат-
талды.

Студенттерге жарылғыш заттар 
мен есірткіні іздеуге үйретілген 
қызметтік іздестіру иттерінің мүм-
кіншіліктері үлкен қызығушылық 
тудырды. Департамент кинолог-
тары «Цезарь» және «Додди» 
атты өздерінің төрт аяқты әріп-
тестерімен қызмет барысында 
іздестіру жүмысын қалай жүргі-
зетіндігін көрсетті. Жануарлар 
күрделі командалар мен трюктерді 
орындады. 

Жалпы, барлық жиналғандар 
үшін осы форумға қатысу пайда-
лы тәжірибе болды, жаңа әсер, 
танысу және алға талпыну үшін 
шабыт әкелді. Іс-шара соңында 
ұйымдастырушылар еріктілерге, 
форум қонақтары мен қатысушы-
ларына қолдау көрсетіп, белсенді 
қатысқаны үшін алғыстарын 
білдірді. 

Форум қорытындысы бойынша 
конструктивті диалог өткізіліп, 
полицейлер жастар мен жалпы 
жұртшылық үшін әрқашан ашық 
екеніне барлық жиналғандардың 
нық сенімі қалыптасты.

Көліктегі ПД баспасөз қызметі

«Мен полицей боламын»:
Өткен аптада ІІМ Көліктегі Полиция департаментінің бастама-

сымен Нұр-Сұлтан қаласындағы «Қазмедиа Холл» киноконцерт 
залында Жастар жылына орай «Мен полицей боламын» атты 
форум өтті.

ФОРУМ

сенімге негізделген сындарлы байланыс

А. АҚЖОЛОВА, 
Нұр-Сұлтан қаласы

Нұр-Сұлтан қаласы Сарыарқа 
аудандық Пробация қызметінде 
есепте тұратын қоғамнан оқшау-
лаумен байланысты емес жазаға 
сотталғандардың мінез-құлқы мен 
тыныс-тіршілігіне бақылау жүр-
гізу бойынша өзара іс-қимылды 
жандандыру бойынша «Бейімделу 
концепциялары мен технология-
лары» қоғамдық қорымен бірлесіп 
«Эмоциялық интеллект» бағытын-
да іс-шара өтті. 

Эмоциялық интеллект – психоло-
гия ғылымында өзекті мәселелердің 

бірі. Бұл мәселе бойынша мыңдаған 
кітап пен мақала жарыққа шыққан, 
эмоциялық интеллектіні дамытуға 
арналған көптеген тренингтер 
жүргізіледі. Ол адамға өзін-өзі 
сезінуге, көңіл күйін басқаруға, 
импульстік көріністерді бақылауға, 
күнделікті өмірде табыстарға қол 
жеткізуге мүмкіндік беретін фак-
торлар жиынтығы, өз интеллектісін 
көрсету тәсілі.

Іс-шара мақсаты – қоғамнан 
оқшаулаумен байланысты емес 
жазаға сотталғандардың депрес-
сияға, мазасыздыққа ұшырауының 
алдын алу, айналадағы адамдармен 
үйлесімді қарым-қатынас орна-

туына ықпал жасау, қайта қылмыс 
жасауға жол бермеу.

Осы мақсатта жазаға тартылған-
дармен психологиялық трениг 
өтті. Шара барысында әртүрлі 
тақырыпта бейнелер көрсетіліп, 
олардың өмірге деген құлшыны-
сын арттыруға әдістер қарасты-
рылды. Жазасын өтеушілермен 
психологиялық жаттығулар жасал-
ды. Есепте тұрған сотталғандар 
ризашылықтарын білдірді.

Алдағы уақытта да осы сынды 
тренингтер жалғасын табатын 
болады. Аяқтарын шалыс басып, 
бас бостандығынан айырумен 
байланысты емес жазасын өтеп 
жатқан жандар қоғамға қай-
та сіңісуге құқылы. Бұл біздің 
атқаратын жұмысымыздың басты 
мақсаты.

Психологиялық жаттығу 
қоғамға бейімдейді

«Бейімделу концепциялары мен технологиялары» қоғамдық қоры 
мен Нұр-Сұлтан қаласы Сарыарқа аудандық Пробация қызметінің 
бірлескен жұмыс кеңесі өтті.

ЖҰМЫС КЕҢЕСІ

КЕЗДЕСУ

К е ң е с т е  қ а л а л ы қ  ж ә н е 
аудандық Полиция бөлімдері 
бастықтарының, прокуратура, 
ҚАЖД, ТЖД, 6697 әскери бөлім 
өкілдерінің, сондай-ақ, департа-
менттің басшылық құрамының 
қатысуымен құқық бұзушылық 
пен қылмыстың алдын алу бой-
ынша жұмыстың негізгі бағытта-
ры талқыланды.

П о л и ц и я  д е п а р т а м е н т і 
Штабының бастығы Мейрам 
Қажкенов осы жылдың 9 айын-
дағы жедел-қызметтік іс-әре-
кет туралы баяндама жасады. 
П о л и ц и я  п о д п о л к о в н и г і н і ң 
айтуынша,  облыстық ведом-
с т в о н ы ң  ж ұ м ы с ы  2 0 1 9 - 2 0 2 1 
жылдарға арналған Қазақстан 
Республикасының ішкі  істер 
органдарын жаңғырту жөнінде-
гі Жол картасына сәйкес жүр-
гізілуде. Штаб бастығы 9 айдың 
қорытындысы бойынша жүр-
гізіліп жатқан профилактикалық 
іс-шаралардың арқасында қыл-
мыстық құқық бұзушылықтар-
ды тіркеу 12,4%-ға төмендегенін 
атап өтті.

Аса ауыр қылмыстарды ашу 
б о й ы н ш а  ж ұ м ы с  ж а ғ д а й ы н а 
қатысты Қостанай облысында 
ашылмаған аса ауыр зорлау және 
жыныстық тиіспеушілікке қарсы 
өзге де қылмыстар жоқ екенін 
атап өткен жөн.

Б ү г і н д е  о б л ы с т а  б о п с а л а у -
шылық жасаудың барлық тір-
келген фактілері ашылған. «Аса 
ауыр қылмыстардың ашылуы 
облыс департаменті басшылығы-
ның тұрақты бақылауында», – 
деп атап өтті полиция подпол-
ковнигі.

Осыған байланысты, өңірдегі 
мақсатты жұмыстың арқасында 
9 ай ішінде ауыр және аса ауыр 
қылмыстардың ашылуы 84%-ға 
жетті (2018 жылы – 76%).

Кісі өлтіру, қарақшылық, айдап 
кету және денсаулыққа ауыр 
зиян келтіру сияқты қылмыстар-
дың ашылуы 90% құрайды. Пәтер 
ұрлығының ашылуы – 80%.

Көшелерде және қоғамдық 
орындарда жағдай айтарлықтай 
тыныш. Қоғамдық орындарда, 
соның ішінде көшелерде және 

отбасылық-тұрмыстық қатынас-
тар саласында жасалған тір-
келген қылмыстар саны 20%-ға 
азайды.

Ө т к е н  ж ы л м е н  с а л ы с т ы р -
ғ а н д а  Ж К О  с а н ы  7 , 8 % - ғ а 
төмендеді .  Сондай-ақ,  өткен 
ж ы л м е н  с а л ы с т ы р ғ а н д а  м а л 
ұ р л ы ғ ы н ы ң  а ш ы л у ы  2 4 % - ғ а 
өсті.

Жыл басынан бері облыс тер-
геушілері мен анықтаушылары 

сотқа 4218 қылмыстық іс жіберді. 
Сотқа жіберілген істердің үлес 
салмағының көрсеткіші бойын-
ша Қостанай облысы респуб-
ликадағы облыстар арасында 
жетекші орында тұр.

Сонымен қатар, полиция пол-
к о в н и г і  Н ы ғ м е т  И с м а ғ ұ л о в 
І ш к і  і с т е р  м и н и с т р і  Е р л а н 
Т ұ р ғ ы м б а е в т ы ң  І І М  а л қ а 
мәжілісінде айтылған тапсырма-
ларын орындау бойынша негізгі 
міндеттерді атап өтті: бұл құқық 
бұзушылықтың, ұрлық пен ала-
яқтықтың алдын алу, есірткі қыл-
мысымен күрес, жол қауіпсізді-
гін қамтамасыз ету.

Сонымен қатар,  өткен алқа 
отырысында тергеу органдары 
сынға ұшырады. Осыған байла-
нысты қызметтің осы бағыты 
кеңес шеңберінде қаралды.

Жол картасында Президенттің 
Қазақстан халқына Жолдауында 
қойылған міндеттерді іске асыру 
мақсатында полицияның сер-

вистік жұмыс моделіне көшуі 
шеңберінде «Құлақ асушы мем-
лекет» тұжырымдамасын іске 
асыру бойынша азаматтармен 
кері байланыс қамтамасыз етіл-
ді ,  полицияның ашықтығына 
негізделген халықпен жұмыстың 
жаңа форматына назар аударыл-
ды.

Ол үшін оң қоғамдық пікір 
қалыптастыру бойынша елеулі 
жұмыстар жүргізілуде.  Жыл 
б а с ы н а н  б е р і  о б л ы с т ы қ  П Д 
бастығы Бекет Аймағамбетов 
екі есептік кездесу, «Нұр Отан» 
партиясының филиалдарында 5 
көшпелі қабылдау өткізді. 9 ай 
ішінде облыстың бас полицейі 

100-ге жуық адамды қабылда-
ды. Қабылдаулар барлық қала-
лық және аудандық аумақтық 
б ө л і м ш е л е р д е  қ ұ р ы л ғ а н  2 1 
фронт-кеңседе тұрақты негізде 
өтеді. Жыл басынан бері 500-
ден астам азаматтың мәселесі 
шешілді.

Өзіндік қауіпсіздік басқар-
масының жеке құрам бойынша 
инспекция басшысы, полиция 
майоры Дәулет Қасенов мемле-
кеттің сыбайлас жемқорлыққа 
қарсы стратегиясын жүзеге асы-
ру аясында жүргізіліп жатқан 
жұмыстар туралы баяндады.

К е ң е с  қ о р ы т ы н д ы с ы  б о й -
ынша департамент аппараты 
қызметінің, қалалық, аудандық 
бөлімдер мен полиция басқар-
м а л а р ы н ы ң  б а с т ы қ т а р ы н а 
қаралған мәселелер бойынша, 
атап айтқанда, қоғамдық тәртіп 
пен азаматтардың қауіпсіздігін 
қамтамасыз ету бойынша нақты 
тапсырмалар берілді.

Тоғыз айдың тобықтай түйіні
Ішкі істер министрлігіне қарасты полиция бөліністері 

қазан айында осы жылда өткен тоғыз айдағы қызметтерін 
қорытындылады. Әр аймақта ұйымдастырылған алқалы 
жиындардың бірнешеуін назарларыңызға ұсынып отырмыз.

ЕСЕП БЕРУ

3 1  қ а з а н д а  І І М  К ө л і к т е г і 
П о л и ц и я  д е п а р т а м е н т і н і ң 
бастығы, полиция полковнигі 
Оңал Бекеевтің төрағалығымен 
2019 жылдың 9 айының қорытын-
дысы бойынша жедел кеңес өтті. 
Шарада жедел-қызметтік жұмыс-
тың қорытындысы талқыланып, 
департаменттің алдағы кезеңге 
арналған негізгі міндеттері нақты-
ланды. Кеңес жұмысына департа-
мент бастығының орынбасарла-
ры, аппарат қызметінің бастықта-
ры және желілік бөліністердің 
басшылары қатысты.

Жыл басынан бері Көліктегі 
ПД қызметкерлерінің атқарған 
шаралары жедел қызмет көрсету 
аумағында қоғамдық тәртіптің 
орнығып, қауіпсіздік деңгейінің 
көтерілуіне септігін тигізді. 9 айда 
департаменттің қызмет көрсету 
аумағында барлығы 1 589 қылмыс-
тық құқық бұзушылық тіркелді, 
оның ішінде 918-і қылмыс және 
671-і теріс қылық. Осы жұмыстар 
нәтижесінде ауыр қылмыстар 
саны 15,5%-ға, қылмыстың орташа 
түрі 15,5%-ға  төмендеген, олар-
дың ашылуы салыстырмалы түрде 
77,1-64,9%-ды құрайды. 

Мемлекет басшысының қоғам 
арасында тәртіпсіздікке «мүлдем 
төзбеушілік» қағидатын қалыптас-
тыру тапсырмасын жүзеге асыру 
барысында ұсақ бұзақылық бой-
ынша 1 183 дерек тіркелген, оның 
600-ден астамы қоғамдық орын-
дарды ластау бойынша. Тыйым 
салынған орындарда темекі шек-

кені үшін әкімшілік жауапкер-
шілікке 2 905 азамат, қоғамдық 
орындарға спирттік ішімдіктерді 
ішіп келу бойынша 5 000-нан 
астам азамат жауапкершілікке 
тартылған.

Осы жылдың 9 айында 45 305 
құқық бұзушы әкімшілік жауап-
кершілікке тартылып, олардан 76 
миллион теңгеден аса әкімшілік 
айыппұл өндірілді.

Еліміздің бас көлік полицейі 
Оңал Бекеев темір жол және әуе 
көліктеріндегі қоғамдық тәртіпті 
сақтау мәселесіне айрықша көңіл 
бөлді. Сонымен қатар, ол аталған 
нысандардағы бірқатар проблема-
ларға тоқталды.

Отырыста департамент аппара-
ты қызметі және бірқатар желілік 
бөліністер басшыларының есеп-
тері тыңдалды.

Сондай-ақ,  кадр саясатын 
жүзеге асыру және жеке құрам 
арасындағы  қызметтік-әске-
ри дайындық пен қатаң тәртіпті 
қамтамасыз ету деңгейі, әрбір 
п о л и ц и я  б ө л і м ш е л е р і н д е -
гі жемқорлықпен күрес шара-
ларының күшейтілу жайы сөз 
болды.

Департамент бастығы О. Бекеев 
жиынды қорытындылай келе, 
жұмыс барысындағы кейбір 
кемшіліктерге тоқталды және 
басшыларға өздеріне қарасты 
қызмет көрсету аумақтарында 
қоғамдық тәртіп пен азаматтар-
дың қауіпсіздігін сақтау жөнінде 
тапсырмалар берді.

Қостанай облысының полиция департаментінде кеңейтілген 
кеңес өтіп, онда 2019 жылдың 9 айында атқарылған жұмыстардың 
қорытындысы шығарылып, алдағы кезеңге арналған міндеттер 
анықталды. Мақсатты іс-әрекеттердің арқасында өңірде ауыр және 
аса ауыр қылмыстарды ашу деңгейі 84%-ға дейін жақсарды.

Еліміздің көлік полицейлері жыл басынан бері 1 600-ге жуық 
қылмыстық құқық бұзушылықты тіркеді.

Көліктегі ПД

Қостанай облысының ПД

Есеп беру кезеңінде тіркел-
ген құқық бұзушылықтың саны 
12,3%-ға  төмендесе, әртүрлі қыл-
мыстардың жолын кесуде бірқа-
тар төмен көрсеткіштерге қол 
жеткізілді. Оның ішінде, пәтер 
ұрлығы 37,4%-ға, кісі өлтіру 
28,9%-ға, қарақшылық 27,8%-ға, 
тонау 24,7%-ға қысқарды. Аса 
ауыр қылмыстардың ашылу  дең-
гейі 01,8%-ға, ауыр қылмыстар 
85,3%-ға жақсарған. 

Түйінді мәселелер қатарында 
Арман Оразалиев ауылдық жер-

лерде мектеп инспек-
торларының жетіспеу-
шілігі, балалар пси-
хологтарының кәсіби 
деңгейінің төменді-
гі, облыс жолдарын-
дағы жүргізушілердің 
нашар тәртібін атап 
өтті.

Сонымен қатар, қала-
дағы қайта жөндеу-
ден өткен саябақтар-
ды бұзу, қирату көрі-
ністерінің жиіленіп, 
қоғамдық орындарды 
пайдалану мәдениетін-
дегі кемшіліктерді де 
тілге тиек етті. 

 Өз кезегінде аймақ басшысы 
Асқар Мырзахметов жұмыс-
ты жүйелендіруге, әкімшілік 
істер бойынша айыппұлдар-
ды қатаңдатуға назар аударуға 
шақырды. Мәселен, кәмелет-
тік жасқа толмағандарға алко-
голь өнімдерін сататын сауда 
орындарының лицензиясын 
тартып алуды ұсынды. Жол ере-
жесін бұзушыларды лауазы-
мы мен қызметіне қарамастан 
қатаң жазалауға тапсырды. 

Вандализмдік әрекеттермен 
ешқандай келісімсіз күресуді, 
экологиялық және табиғатты 
қорғау мәселелеріне баса назар 
аударуды атап өтті.

Ж а л п ы  а й т қ а н д а ,  А с қ а р 
Исабекұлы 9 айда атқарылған 
жұмыстардың нәтижесін тыңдай 
келе, құқық қорғау органдарын-
да жүргізіліп жатқан  жұмы-
старды тиісті деңгейде деп баға-
лады. Алайда, алдағы уақытта 
да шешімін табар келелі мәсе-
лелер мен атқарылар шаруа-
лардың аз еместігін, қоғамдағы 
тәртіпті сақтау және тұрғындар 
қауіпсіздігін қамтамасыз ету 
ортақ мақсатымыз екендігін 
айтты. 

Жиын соңында аймақ басшы-
сы облыстық Полиция департа-
ментінің жұмысты жандандыру 
мақсатындағы барлық жоспар-
дағы істеріне және мектеп 
инспекторларының дәрежесін, 
жалақысын көтеру туралы ұсы-
нысына да қолдау білдірді. 

– Жыл соңы таяп қалды, 
сол себепті Полиция департа-
ментінің барлық бөлімшелері 
бойынша кейінге қалып отыр-
ған жұмыстарды аяқтап, нәти-
желілігін жақсарту керек, – деп 
сөзін қортындылады облыс әкімі 
Асқар Мырзахметов. 

Кеңес жұмысына депар-
тамент аппаратының қыз-
меткерлері, ведомстволық 
бағынысты мекемелері мен 
аумақтық бөлімшелердің 
бастықтары мен басшылары 
қатысты.     

Департаменттің жедел қыз-
меттері есепті кезеңде 5 991 
рет шақыртуға шықты, оның 
барысында 2 217 азамат эва-
куацияланды және 517 адам 
құтқарылды. 129 зардап шек-
кенге дәрігерге дейінгі меди-
циналық көмек көрсетілді. 

ТЖ кезінде зардап шек-
кендердің саны өткен жыл-
дың сәйкес кезеңімен салыс-
тырғанда 11%-ға артты, қаза 
болғандардың саны 40%-ға 
азайды. Материалдық залал 2018 жыл-
дың сәйкес кезеңімен салыстырғанда 
2 есеге артты. Облыс аумағында осы 
жылдың 9 айында 457 табиғи және 
техногендік сипаттағы төтенше жағдай 
орын алды.

Кеңес барысында департаменттің 
құрылымдық және аумақтық бөлімше-
лерінің бастықтары тыңдалып, олар өз 
сөздерінде қызметтің барлық бағытта-
рын көрсетті, жетістіктер мен пробле-
малық мәселелерді айтты. 

Кеңес қорытындысы бойынша Т. 
Кәкімов әр басшының ұйымдасты-
рушылық рөліне объективті және 
принципті баға берді, оң сәттерді атап 
өтті, қызметтегі проблемалар мен 
кемшіліктерді атап көрсетті.  

Кездесудің қорытындысын шығару 
кезінде ТЖД қызметкерлерінің жылу 
беру кезеңінде қауіпсіздікті күшей-
ту, жеке құрам арасында заңдылық 
пен тәртіпті нығайту бойынша 2-жар-
тыжылдықта қойылған міндеттерді 
орындауға баса назар аударылды.

Жамбыл облысының әкімі Асқар Мырзахметов облыстық 
Полиция департаментінің бастығы Арман Оразалиевтің 
биылғы жылдың 9 айында атқарылған жұмыстар бойынша 
қорытынды есебін тыңдады.

Департамент бастығы, азаматтық қорғау полковнигі Т. Кәкімовтің 
төрағалығымен 2019 жылдың 9 айындағы жұмыс қорытындысы бойынша 
жедел кеңес өтті. 

Жамбыл облысының ПД Қостанай облысы ТЖД 

Іс-шараның мақсаты – кәме-
летке толмағандардың құқық 
б ұ з у ш ы л ы қ  ж а с а у ы н а  ж о л 
бермеу, құқықтық ақпараттан-
дыру, саламатты өмір салтын 
насихаттау және қадағалаусыз 
балаларды, сондай-ақ, қоғамға 
қауіпті іс-әрекеттер жасайтын 
және құқық бұзушылық жасау-
ға бейім кәмелетке толмаған-
дарды анықтау, балаларды тәр-
биелеу бойынша өз міндеттерін 
орындамайтын ата-аналарды 
жауапкершілікке тарту.

Түнгі рейд барысында поли-
цейлер кәмелетке толмағандар-
дың жаппай болатын орында-
рын тексеріп, қала көшелерін 
аралап, ойын-сауық орындары-
на барып, келушілердің жасына 
ерекше назар аударды.

Шара нәтижесінде полиция 
бөлімшесіне 32 кәмелетке тол-
маған жеткізілді. Оның ішіндегі 
6-ы кәмелетке толмағандарды 

бейімдеу орталығына орнала-
стырылды, 25 жасөспірімнің 
а т а - а н а с ы н а  Ә Қ Б т К - н і ң 
442-бабы 2-бөлігімен «сағат 
23:00-ден 06:00-ге дейін кәме-
летке толмағандардың заңды 
өкілдерінің еріп жүруінсіз», 
1 жасөспірімнің ата-анасына 
ӘҚБтК-нің 440-бабы 2-бөлі-
гімен «жасы он сегізге тол-
маған адамдардың қоғамдық 
орындарға мас күйде келу» 
бойынша әкімшілік хаттамалар 
толтырылды.

С о н ы м е н  қ а т а р ,  ю в е н а л -
ды полиция инспекторлары 
ж а с ө с п і р і м д е р м е н  ж ә н е 
олардың ата-аналарымен про-
филактикалық әңгімелесулер 
өткізіп, тиісті кеңес беріп, қол-
даныстағы заңнама ережелерін 
түсіндірді.

Шымкент қаласының 
ПД баспасөз қызметі

Түнгі қала тынысы
28 қазан мен 2 қараша аралығында Еңбекші ауданының аумағында 

полиция қызметкерлері жедел алдын алу іс-шарасын өткізді.

РЕЙД

Алматы облысының тәртіп 
сақшылары тиісті қызметтер-
мен бірлесе отырып,  облыс 
аумағында қажетті құжаттары 
жоқ болса да мал тасымалдаған 
656 адамды анықтаған. Аталған 
деректер бойынша 277 материал 
толтырылған. Заң талаптарын 
орындамаған жүргізушілерге 8 
миллион 92 мың теңге айыппұл 
салынды.

Облыстық полицейлер мал 
ұрлығының алдын алу мақса-
тында мал және ет өнімдерін 
тасымалдауды қатаң бақылауға 
алған.  Республикалық және 
облыстық маңызы бар жолдар 
бойында посттар қойылып, 
тасымалдауға тиісті құжаттар 
жіті тексеріледі.

«Еңбекшіқазақ ауданында 
мал тасымалдаушының тиісті 
құжаттарын тексеру барысын-
да малдың құжаттары күдік 
тудырып, полиция қызметкер-
лері мал ұрлығын кәсіп қылған 
қ ы л м ы с т ы қ  т о п т ы  ұ с т а д ы . 

5 адамнан тұратын барымташы-
л а р  т о б ы н а н  4 0  ж ы л қ ы 
тәркіленді», – деп атап өтті 
полицейлер.

Сонымен қатар, аталған топ 
өкілдерінің мал ұрлығының 18 
дерегіне қатысы бары анықтал-
ды. Оның 5 фактісі ауыр қыл-
мыстар санатына жатқызылды.

Тәртіп сақшылары өзгенің 
малын қолды қылған адамдарды 
анықтауға бағытталған «Мал 
ұ р л ы ғ ы »  ж е д е л  а л д ы н  а л у 
іс-шарасын алты мәрте өткізіп, 
237 қылмысты әшкере қылған. 
Оның 102 дерегі бұған дейінгі 
жылдары жасалған қылмыстар 
екенін атап өту қажет. 

Полицейлер ақпаратына сәй-
кес, осындай алдын алу шара-
лары арқылы облыстағы мал 
ұрлығы 20 пайызға төмендеп, 
былтырғы жылмен салыстыр-
ғанда қылмысты ашу көрсеткіші 
11 пайызға артқан.

Алматы облысының 
ПД баспасөз қызметі

Құжатсыз 
мал тасымалдаған

Алматы облысы аумағында құжатсыз мал тасымалдаған 
жүргізушілер 8 миллионнан астам теңге айыппұл арқалады.

Бауыржан 
БЕРІКҰЛЫ

Оқиға болған жерге жылдам жет-
кен полицейлер ерлі-зайыпты екі 
кісінің адам танығысыз қан-жоса 
болып жайрап жатқанын көріп 
шошып кетті. Қанша оқиғаларға 
куә болып жүрсе де, қария кісілерді 
осыншалықты қорлап өлтірген 
қанішердің әрекеті адам шошытар-
лықтай еді.

Қаза болғандар 1955, 1957 жылда-
ры туған А. және Б. есімді азаматтар 
екен. Қандықол күдікті үйде ешкім 
жоқ деп ойлап, терезеден кіргенде 
асүйде шай ішіп отырған ерлі-за-

йыптыны көріп, сасып қалады. 
Куәгерлердің көзін жою туралы 
суық ой сумаң ете қалғаны сол 
еді, дереу дастарқанда жатқан 
пышақты қолына алып, қарсыла-
суға қауқарлары да жетпейтін үй 
иелерін аяусыз пышақтап, үйдің 
астаң-кестеңін шығарған. 

Оқиға кезінде жатын бөлмеде 
2004 жылы туған Аружан қатты 
қорыққаны соншалықты, кере-
уеттің астына кіріп кетіп, дыбыс 
шығармастан, қылмыскер кеткен-
ше тапжылмай жатты. Атасы мен 
әжесіне қыдырып келген Аружан 
1978 жылы туған немере ағасына 
қоңырау шалып, істің мән-жайын 
жылап тұрып түсіндірді. 

О қ и ғ а  б о л ғ а н  ж е р д і  қ а р а у 
кезінде жәбірленушілерге тиесілі 
«Нокиа-6248» маркалы ұялы теле-
фон, 2 дана қызғылт сары сапты ас 
үй пышағы табылды және бір 5 мың 
теңге, пышақ сабында күдіктінің 
қол саусақтарының ізі қалған.

Адам өлтірген күдікті басында 
басқа мақсатпен, яғни тек қана үй 
тонау үшін келгені есіне түскенде 
барып, ақшасы да құрысын, басқа-
сы да құрысын дегендей, мең-зең 
болып тұрып қалды. Жан-жағына 
асықпай қарап, көрші-қолаң бай-
қап қалған жоқ па екен деп аңысын 
бағып еді, ешкім еш нәрсе байқа-
маған сияқты. 

Сұлтан жаңа ғана үлкен қателік 
жасағанын түсінді. Өмірінде адам 
өлтіремін деп ойлаған жоқ, әрі кет-

се қорқытып-үркітіп қарақшылық 
қылу, көп ақшаға кенеліп уайым-
сыз-мұңсыз оңай өмір сүріп жүре 
беру мақсаты еді. Бірақ, өзі арман-
даған жақсы өмірдің кірпіштерін 
жаман әрекеттермен қалап жүр-
генін ол кезде қайдан ұға қойсын. 
Олай ойлау маңдайына жазылса, 
мүмкін бүгінгі өмірі де басқаша 
болар ма еді. Бір кем дүние... 

Адамдарды небір сұмдық қыл-
мыстарға жетелейтін де – қу 
жоқшылық, жұмыссыздық екенін 
біреу білсе, біреу білмейді. Осындай 
әрі-сәрі күйде жүрген жастарға 
қамқорлық танытып, жоғары 
жалақы төлесе, төрт құбыласы 
түгел адам аң екеш аң да бармайтын 

әрекеттерді ойлап бас та қатырмай-
ды емес пе.

Сұлтан да бір кездері кіршіксіз 
еді. Адам түгілі, шыбынға зияны 
жоқ-тұғын. Спортпен де шұғылда-
нып, үнемі сергек жүретін. Арақ-
темекіге екібастан әуестігі жоқ. 
Өзінің ұнатып жүрген қызына 
үйленгісі келіп, одан кейін баспана 
сатып алсам деп армандайтын. 
Бірақ, ондай баспана сатып алу 
үшін бір жалақының түкке де 
жетпейтінін ойлап талай іштей 
ызаланған. Әлдекімді кінәлағандай 
жұдырығын қатты түйіп, тістерін 
шақыр-шұқыр қайрайтын. 

Енді соның бәрі де шынымен 
көзден бұл-бұл ұшқаны ма?! Ендігі 
баспанасы – абақты боларын 
ойлағанда өңі бозарып сала берді. 
«Әттең-ай, әттең!» – деді күбірлеп. 
Өз дауысынан өзі шошып кетті. 
Алақ-жұлақ терезеге қарап поли-
цейлер келе жатқан жоқ па деп 
мазасы кетті. 

Сұлтан: «Осының бәріне себеп 
– жетімдігім ғой, әкесіз өскенді-
гімнен, анамды әкем тастап кетпе-
генде мұндай тасбауыр болып өспес 
ем ғой! Ел қатарлы жоғары оқуға 
түсіп, жақсы жерлерде жұмыс 
істеп, әдемі көлік мініп, бір сұлу 
бойжеткенді бақытты қылу неге 
маңдайыма жазылмады екен?!» – 
деп қатты өкінді. 

Қашанғы қашсын, бәрібір бір 
күні болмаса, бір күні қолға түсері 
белгілі .  Саусақ іздері қалған 

пышақ, тағы басқа айғақ заттар 
бар, соның бәрі ертеңгі күні сот 
залына еріксіз жетелеп әкелері 
анық... Бір жағы, қолымен істегенін 
мойнымен көтермеске тағы амалы 
жоқ. Әйткенмен, полицияға берілу-
ге дәті жетпеді. Темір тордың ар 
жағындағы өмірін елестетудің өзі 
қорқынышты екенін жақсы біледі. 
Не істеу керек енді? Мүмкін, саусақ 
іздері анық қалмаған да шығар 
деген бір үміт жылт ете түседі. Әй, 
бірақ 21-ші ғасыр емес пе, ашылмай 
қалатын қылмыс жоқ қой бүгінгі 
таңда. Ерте ме, кеш пе, бәрібір 
қолға түсесің. 

Полиция қызметкерлері қан-
дықол қарақшыны қолға түсіру 
үшін барын салып бақты. Үйдегі 
айқай-шуды естіген жоқ па екен 
деп көршілерінен де жауап алынды, 
бірақ ешкім ештеңе маңдытып 
айта алмады. Қас қылғанда сол 
түні терезеден енген күдіктіні жан 
баласы аңғармаған. Сол түні ай да 
жасырынып жатқан еді қара бұлт 
ішіне тығылып. Көше шамдары да 
жарқырай сәуле шашып тұрғаны 
шамалы болатын. 

Пышақтағы саусақ ізі қылмыс-
тың ашылуына үлкен себеп және 
жалғыз бұлтартпас факт болды. 
Соны база арқылы тексеріп кеп 
жібергенде, бұрын тіркелген із 
болып шықты. Бұрын да талай 
ұсақ-түйек ұрлық, бұзақылықпен 
аты мәлім болған Сұлтанның бүгінгі 
сойқан ісі енді маңдайына мәңгілік 
сабақ болары анық. 

Болар-болмас ақша үшін куә-
герлердің көзін жоя салу түкке де 
тұрмайтын жанда жүрек те болмас, 
сірә! Болса, осындай зұлым әрекет-
ке бармас еді. Ендігі жап-жас ғұмы-
ры темір тордың аржағында қор 
болып өтетінін ойлағанда барып, 
Сұлтан дір ете түскендей болды. 
Өкінгенмен кеш еді. Жауқазындай 
жайқала ашылып келе жатқан 
Аружан кереует астына жасыры-
нып қалмағанда, ол да ата-әжесінің 
артынан аттанып кетер ме еді, 
періштесі қақты оны! 

Адам өлтірген адам «бала ғой, 
жас қой» деп ойлап тұра ала ма? 
Ондайда тек бір ғана мақсат көз-
деледі: ең бастысы – куәгердің 
болмауы! Бітті. Ал Аружанның 
суішкілігі бар екен қайта. Қатты 
шошығанның пайдасы сол шығар, 
т іпті  үні  шықпай,  тас болып 
жабысып қалды еденге. Сұлтан да 
ештеңе байқамады. Жатын бөлме-
дегі кереуеттің астында адам бар 
деп те ойлаған жоқ.

Полицейлер базадағы із арқылы 
анықтаған соң, Сұлтан тұрып 
жатқан пәтерді де тауып, ол жерден 
1 дана шолақ мылтық, 1 дана спорт-
тық аяқ киім, 1 дана пышақ, 16 дана 
калибрлі патрон тапты. 

Он алты оқ!  Күдікті  ұстал-
маған жағдайда он алты адам-
ның өмірін жалмар ма еді, кім 
білсін...

Он алты оқ
2019 жылдың 6 ақпанында сағат 01:35 шамасында 1988 жылғы 

Сәбит деген азаматтан Шымкент қаласы Б. көшесінде орналасқан 
жер үйде оның ата-анасының зорлықпен өлтірілген мәйіті табылға-
ны туралы хабар дүңк ете түсті...

ҚЫЛМЫСТЫҚ ІСТЕР ІЗІМЕН

АЙМАҚ

Қызметкерлер аңшылық жер-
лерінде, су айдындарында және 
орман алқаптарында табиғат қорғау 
заңнамасын бұзудың жолын кесу 
және анықтау бойынша 1590-нан 
астам рейдтік іс-шара өткізді.

Полиция қызметкерлері 4 қыл-
мыстық құқық бұзушылықты 
анықтады, оның ішінде екеуі – 
ҚК 337-бабы бойынша (заңсыз аң 
аулау) және екеуі – ҚК 340-бабы 
бойынша (заңсыз ағаш кесу).

Қостанай ауданының Лиманное 
ауылының маңында полиция қыз-
меткерлері «ВАЗ 2121» автокөлі-
гін тоқтатқан. Автокөліктің жүк 

салғышын тексеру кезінде екі Сібір 
елігі және үш тіркелген мылтық 
табылды. Белгілі болғандай, жолау-
шылардың біреуі заңсыз екі елікті 
атып алған.

Заңсыз аң аулаудың басқа фактісі 
Қамысты ауданында тіркелген. 
Талдыкөл ауылынан 10 шақырым 
жерде Рудный қаласының екі 
тұрғыны ұсталды. Аң аулайтын 
шаруашылықта жүрген аңшылар 
7 қаз атқан, олардың бірі Қызыл 
кітапқа енгізілген «Пискулька» 
тұқымы. Меңдіқара және Қостанай 
аудандарында қайың және терек 
ағаштарын кесудің заңсыз фак-

тілері тіркелген. Барлық фактілер 
бойынша сотқа дейінгі тергеу жүр-
гізілуде.

Сонымен қатар, полицейлер 121 
әкімшілік құқық бұзушылықты 
анықтады. Олардың ішінде аң аулау 
ережелерін бұзғаны үшін 72 адам 
әкімшілік жауапкершілікке тартыл-
ды, балық аулау ережелерін бұзға-
ны үшін 23 балықшы, сондай-ақ, 
26 аңшы қаруды сақтау, алып жүру 
және тасымалдау ережелерін 
бұзғаны үшін жауапкершілікке 
тартылды.

Айта кетерлік жайт, жедел алдын 
алу іс-шарасы кезінде 700 мың 
теңгеден астам әкімшілік айыппұл 
өндірілді.

Қостанай облысының 
ПД баспасөз қызметі

Елік атқан есер
Қостанай облысында 5-31 қазан аралығында «Браконьер» опе-

рациясы өтті. Іс-шара барысында полиция қызметкерлері мен 
табиғатты қорғау ұйымдарынан 59 мобильдік топ құрылды. 

ЖЕДЕЛ АЛДЫН АЛУ

коллаж Қайсар ЗАКИРАЕВТІКІ

Алтынбай РАМАНҚҰЛ, 
Әмит ЖАҢАБАЕВ, 
Қызылорда облысы

Қ ы з ы л о р д а  қ а л а с ы н д а ғ ы 
Бірінші Май мектебін 1938 жылы 
үздік бітірген жасөспірім 1939 
жылы әскер қатарына шақы-
р ы л ы п ,  Р е с е й д і ң  С м о л е н с к 
о б л ы с ы н д а ,  Б а т ы с  У к р а и н а , 
А р м е н и я  ж ә н е  Ә з е р б а й ж а н 
республикаларында темір жол 
құрылыстарын күзететін әске-
ри бөлімшеде борышын өтеген-
нен кейін, 1943 жылдан бастап, 
Украинаның Николаевск облы-
сында «Мемлекеттік қауіпсіздік 
комитеті» басқармасының жедел 
уәкілі болып 1946 жылға дейін 
қызмет атқарды. 

Е л г е  а м а н - е с е н  о р а л ғ а н -
нан кейін, 1946 жылдан бастап 
Қызылорда облыстық басқарма-
сында тергеуші болып қызметін 
жалғастырды. 

Бодан аға 1951 жылы Ленинград 
қаласындағы «Жоғарғы өрт-тех-
никалық училищесіне» оқуға 
түсіп, оны ойдағыдай тәмамдаған-
нан кейін Қызылорда облыстық 
атқару комитетінің ұйғаруымен 
облыстық Ішкі істер басқармасы-
ның өрттен күзету бөліміне қыз-
метке тағайындалды. 

Осы салада қарапайым инспек-
торлық қызметтен бастап барлық 
сатылардан абыроймен өтіп, бас-
шылық қызметке дейін көтеріл-
ген ағамыз 1975 жылы зейнеткер-
лік демалысқа шықты. 

Бодан ағаның ұзақ жылғы абы-
ройлы еңбегі Үкімет тарапынан 
лайықты бағаланып, кеудесінде 
көптеген медальдармен жарқы-
раса, Ішкі істер министрлігі тара-
пынан берілген мақтау қағаздары 
қаншама. 

Ө з  з а м а н ы н ы ң  к ө з і  а ш ы қ , 
зиялы азаматы болған ағамыздың 
жастарға жасаған қамқорлығын, 
ақыл-кеңестерін қазіргі шәкірт-

тері үлкен тебіреніспен, риза-
шылықпен еске алады. 

Бодан Қайрақбаев ақсақал-
дың отбасын «Өрт сөндірушілер 
әулеті» деп айтуға толық негіз 
бар. Өзінің жолын қуған Сламбегі 
де өрттен қорғау саласында қыз-
мет етіп, майор шенімен зейнетке 
шықты. 

Үш ұл, екі қызын тәрбиелеп 
өсіріп, ұлын ұяға, қызын қияға 
қондырған ағамыз 17 немеренің 
атасы атанады. 

Қызылорда облысының өрт-
тен қорғау тарихын Бөкеңнен 
көп білетін кісі қазір санаулы-ақ 
(офицер болғандардан), ал кәсіби 
өрт сөндірушілерден ұзақ жылдар 
еңбек еткен еңбегі сіңген кісілер 
бар, олар жайлы әңгіме сәл кей-
інірек айтылады. 

Бөкеңнің өмір жолын толық 
білемін десем, артық кеткенді-
гім болар, дегенмен облыстық 
өрттен қорғау бөліміндегі оқу 
бекетінде бірге қызмет еткен 
жылдары (зейнетке шықса да өз 
тәжірибесін, білімін, жастарды 
тәрбиелеуге, өрт қауіпсіздігін 
насихаттауға арнаған кездері еді) 
ол кісінің әңгімелеріне ден қойып 
талай тыңдағанмын. Білгің келіп, 
өрттен қорғау саласынан әңгіме 
сұрай қалсаң, ерінбейтін, өзіне 
тән ашықтығымен көсіле жөне-
летін. Осындай өзі қызмет еткен 
саласының шежіресі көпке өнеге 
болар өмір жолы бар қарттардың 
барлығына шүкірлік еткендей 
боласың.

Бұрынғы Сырдария ауданының 
бір кеңшарында 140 тонна прес-
телген шөп жанды деген ақпа-
ратқа орай Бөкең тексеру жұмыс-
тарын жүргізеді (ол кезде өрттің 
тергеуін өрттен қорғау қызмет-
керінің өзі жүргізіп, сотқа өткі-
зеді екен). Тексеру барысында әр 
престің салмағы жайлы мәлімет 
алынып, өрт болған жердегі прес-
тің сымдарын тырмалап, жинап 

алып, өлшеп, санап, ол жерде бар-
жоғы 14 тонна ғана шөп болғаны 
дәлелденді. 

Кеңшар басшыларының оны 
мойындаудан басқа амалдары 
қалмаған (ол кезде жоғарыға асы-
рып мәлімет беретін уақыт қой, 
әйтпесе жоспарды орындамаған 
басшы аудандық бюрода қара-
лып, қатаң шара көрілетін кез). 
Әрине, өз өтіріктерінің салда-
рынан кеңшар басшылары тиісті 
жазаларын да алған шығар. Біздің 
айтпағымыз ол емес, осы өрттің 
нақты шығынын анықтаудағы 
Бөкеңнің кәсіби білгірлігіне ғана 
тоқталу.

Алпысыншы жылдары ОРС 
НОД-тың қоймасында жиналған 
қоқысқа темекі тастап кетуден 
өрт шығып, жақында келіп түскен 
бірнеше жиһаз жанып кетеді. 
Қоймашыдан неше жиһаз жанып 
кеткендігі жайлы мәлімет алы-
нып, іске тігіледі. Бөкең үйіндіні 
тексеріп жүріп, жанған жиһаз-
дардың топсаларын жинайды, 
бірақ мәліметтегі жиһаздың біре-
уінің топсасы жоқ болып шығады. 
Қысыңқырап сұрағанда біреуін 
бір үлкен бастыққа беріп жібер-
генін мойындайды. Сөйтіп бұл 
өрттің де шығыны, кінәлі кісілер 
бұлтартпас айғақтармен анықта-
лады. 

Қаланың жаңа базарында дүң-
гіршек (киоск) өртеніп, орнын-
да күлі ғана қалған. Өрт түнде 
болғандықтан оның шығу себебін, 
шығынын анықтау өрттен қорғау 
мекемесінің анықтаушысына 
жүктеледі. 

Сатушыдан өрт себебін сұраған-
мен «мен қайдан білейіннен» 
әріге бармады. Тексеру тағы да 
өрттен қалған үйіндіні ақтаруға 
тірелді. Сөйтіп электр плитканың 
тоқ көзіне қосулы қалғандығы 
дәлелденді. 

1965 жылы түнгі сағат 12-де 
аяқкиім фабрикасының желім-
деу цехында өрт шығады. Бұл 
өрттің себебін анықтау оңай 
емес, өйткені өрттен кейін көп 
жағдайларда күлі ғана қалады. 
Бұлтартпас айғақтардың бәрі 

отқа жанып кеткендіктен, 
нақты себебін анықтаған-
ша талай тер төгуді қажет 
етеді. Тексеру барысында 
кешкі сағат 8-де электр 
жарығының өшіп қалған-
дығы  белгілі  болғасын, 
өрттің шығуына шырпы 
немесе темекі  қалдығы 
себепші болды ма деген 
болжам жасалып, цех қыз-
меткерлері әңгімеге тарты-
лады. Нәтижесінде жарық 
өшіп қалған соң, шырпы 
жарығымен жұмыс орын-
дарын жинастырмақшы 
болған екі қызметкердің 
к і н ә с і н е н  а ц е т о н  қ ұ й -
ылған ыдыста қопарылыс 
болып, арты өртке айналға-
ны анықталды. Кінәлі лауазым 
иелеріне тиісті шара қолданылды. 

Осы өртті  анықтау кезінде 
Бөкең өрт қадағалау бөлімше-
сінің бастығы болатын, ал 1975 
жылы өрт қадағалау бөлімшесінің 
аға инженері болып жүргенде 
құрметті демалысқа, яғни зейнет-
ке шықты. Жоғарыдағы айтылған 
өрт жайлы әңгімелер Бөкеңнің 
өрттен қорғау саласында қызмет 
еткен жылдардағы еңбегінің бір-
екі мысалы ғана, айта берсең, 
мұндай айғақтар толып жатыр. 
Өртті  болдырмау жолындағы 
жүргізілген профилактикалық 
жұмыстарды айтып тауысу мүм-
кін емес. 

Бөкең қызмет жасаған жылда-
ры қазіргідей жоғарғы өрт-тех-
никалық оқу орнын бітірген 
мамандар бірлі-жарым ғана, тіпті 
жоқтың қасы. Бодан ақсақал бір 
жылдық курс қана бітірген (оның 
оқуына соғыстың ауыртпалығы 
кедергі келтірді), бірақ өмірде 
жинақтаған тәжірибесі мен өзінің 
ізденімпаздығының арқасында 
бастаған әрбір ісі тиянақты аяқта-
латын. Оның тексеріп, қорытын-
ды шығарып, сотқа жолданған 
өрт оқиғалары жайлы құжатта-
ры уақытылы өз шешімін тауып 
отырған. Бөкеңнің бойындағы 
асыл қасиеттің бірі – өз білгенін 
өзгеге үйретуден жалықпайды. 

Жұмыс жайлы болсын, саясат-
та да өз замандастарының көбі-
нен білімпаздығы, тыңдаушысын 
кәдімгідей баурап алатындығы 
сүйсінтпей қоймайды. 

Тағы бір адами қасиеті – зиянды 
әдеттерден бойын аулақ ұстаған-
дығы өз ұрпақтарына да, келе-
шектің көзі ашық жастарына да 
тағылым боларлықтай. Сексеннің 
сеңгірінде өзін ширақ сезінуінің 
бір құпиясы да осында жатса 
керек. Айта берсең, ол кісінің 
жетістіктерін тауыса алмайсың, 
әсіресе біреудің кемшілігін біреу-
ге баспай, көңілін жықпай, өзіне 
біткен парасаттылығымен тұспал-
дай түсіндіріп, өмірде сүрінбей 
жүруіне бағыт-бағдар беріп оты-
ратынына қалай риза болмассың. 
Үйіне сәлем беріп бара қалсаң, 
жас баладай елпілдеп жүгіріп 
жүргеніне қарап өзің қысыласың. 
Сөйтіп жүріп не ойлап отырға-
ныңды білетін сезімталдығына 
таң қалмасқа шараң жоқ.

« А у ы л ы ң д а  қ а р т ы ң  б о л с а , 
жазылған хаттай» деген аталары-
мыздың даналық сөзі осы біздің 
Бөкеңе арнап айтылғандай көрі-
неді маған.

Ө з  з а м а н ы н ы ң  к ө з і  а ш ы қ , 
зиялы азаматы болған ағамыздың 
жастарға жасаған қамқорлығын, 
ақыл-кеңестерін қазіргі шәкірт-
тері үлкен тебіреніспен, риза-
шылықпен еске алады. 

Бодан ақсақалдың бақыты
Алдыңғы аға буын, көнекөз қариялар туралы әңгіме қозғалғанда 

өз заманының қадірлі ақсақалы болған Бодан Қайрақбаев ағамыз 
есімізге түседі. Бодан ағамыз қазіргі Сырдария ауданының Талсуат елді 
мекенінде 1919 жылы қарапайым шаруа отбасында дүниеге келген.

«Мен алғашқы еңбек жолымды 
Алға ауданында бастадым. Алға 
– шағын қала. Ол жерде кезін-
де ірі өндіріс орындары болған. 
Халық тығыз қоныстанған жер. 
Жас маман ретінде біраз тәжірибе 
жинақтадым.

Әртүрлі тағдыр бар. Әсіресе, 
ішімдікке салынып, баласына қара-
майтын аналар да болды. Оларды 
түзу жолға салу, бала тәрбиесіне 
жауапкершілікпен қарауды сезін-
діру үшін біраз тер төгуге тура 
келеді. 

Мәселен, күйеуі қайтқан, өзі 
ішімдікке үйір жас ана болды. Соны 
қадағалауыма алдым. Бірнеше рет 
ескерттім. Әйел ішуін қоймады. 
Баласына қарамай, тамақ та бер-
мей, аш қалдырып кететін кездері 
болды. Соны көріп, шыдай алма-
дым. Баланы алып, «Үміт» сәбилер 
үйіне жеткізіп, өзін мәжбүрлеп 

емдетуге тапсырдым. Кейін ол әйел 
арағын қойып, жұмысқа тұрып, 
баласын қайта алды. Дұрыс жолға 
түсті.

Алға қаласында мектеп жасын-
дағы балаларына қарамайтын, әке- 
шешесі де арақ ішетін қолайсыз 
отбасылар да болды. Оларды үнемі 
бақылап, балаларының жағдайына 
алаңдап жүрдім. Жас болсам да, еш 
қиындыққа мойымай, жолдасым 
мен кішкентай балаларымды қалада 
енеммен қалдырып, Алғада жұмыс 
жасадым. 

Алғада біраз тәжірибе жинақтап, 
қалаға ауыстым. Өз учаскемде 6-шы 
орта мектеп пен Ақтөбе музыка 
колледжі бар. Жалпы 1500-ге жуық 
оқушы мен колледжегі 200-ге тарта 
кәмелетке толмаған жасөспірімдер 
бар.

Мектепке келісімен ата-аналар-
мен тығыз байланыс орнатуға бел 

будым. Өзімнің суретімді, қызметім 
туралы шағын мәлімет жазып, бай-
ланыс телефондарымды жазып 
қойдым. Содан кейін телефоныма 
күнде маза жоқ. Бұл бір жағынан 
ата-аналармен тікелей жұмыс істе-
уге өте қолайлы болды. Осылайша 
мектепте жүріп, күнде әр баланың 
тағдырына жіті назар аударатын 
болдым. Бала деген өсіп келе жатқа 
жас шыбық тәрізді. Оны күтіп, бап-
таса, жайқалып өсіп, үлкен мәуелі 
бәйтерек болары сөзсіз. Менің өз 
тәжірибемде байқағаным – бала-
лар бұрынғыдай емес, қазір ашу-
шаң. Заман ағымы өзгеріп, тех-
нологиялар дамыған сайын, бала-
лар ашушаң, тез ренжігіш болып 
барады. 

Мысалы, жуырда анасымен тіл 
табыспай кетіп қалған жасөспірім 
қызды үйіне қайтардық. Өзімен де, 
анасымен де жеке сөйлесіп, психо-
логиялық тұрғыдан өзара тіл табы-
суларына көмек жасадық. Әкесі 
бөлек тұрады екен. Сондай кезде 
жасөспірімдермен тәртіп сақшысы 
ретінде ғана емес, апалық ақылым-
ды айтып, жайлап тіл табысып, 
түсіндіруге тырыстым. 

Жуырда мектепте бірінші сынып 
оқушысын анасы емес, арақ ішетін 
басқа адам алып кеткенін байқап, 
оқушының тұратын жеріне барып, 
анасымен сөйлестім. Араққа үйір 
ана екінші баласымен шағын жер 
үй жалдап тұрады екен. Қасындағы 
бөтелкелес досын баланы мек-
тептен әкелуге жұмсаған екен. 
Сондықтан бала өмірінің қауіпсізді-
гі үшін анасына ескерттік, екінші 

рет тағы қайталанғасын анасынан 
екі баласын алып, «Аяла» орталығы-
на орналастыруға тура келді. Әйел 
ішкі істер органдарында есепте 
тұр. Жолдасы жол апатынан қай-
тыс болған, үлкен қызы бар екен. 
Ауданда тұратын қызына хабарла-
сып, анасының жайын түсіндірдік. 
Содан ол келіп, анасына пәтер 
жалдап беріп, жұмысқа орналас-
тырып, арағын тастауына көмек-
тестік. Қазір күн сайын қарап, 
үйлеріне соғып, қадағалап тұрамын. 
«Балаларымды ойлап, арағымды 
қойдым, түзу жолға түстім» деп, 
дұрыс қалпында жүр. Міне, осын-
дай тағдырлар біраз. 

Тағы да есіме түсіп тұрған жағдай: 
осыдан біраз жыл бұрын ескі қала-
дағы мешіт маңында бір ауыратын 
әйел қасындағы балаларымен қай-
ыр сұрап жүр. Баласы 10-да, әлі 
мектепке бармаған деген ақпарат 
түсті. Содан мектеп басшылығы 
мен сол әйелді орталық базардан 
қуып жүріп ұстап  алып, өзімен 
сөйлесіп, баланы мектепке орна-
ластыруға әрең келістік. Баланы 
киіндіріп, оқу құралдарын алып 
бердік. Тұратын жерлері жоқ. Өзін 
психоневрологиялық диспансерге 
емделуге жібердік. Маған «баламды 
алдың, енді өзімді жындылар үйіне 
жібермексің» деп алғашында түсін-
бестік танытты. Қазір өзі де, баласы 
да риза. Баласы 10 жасында бірінші 
сыныпқа барды. Бүгінде 4-сынып-
та жақсы оқып жүр. Мектепішілік 
мәдени шараларға қатысады. 
Әйелдің жолдасы қайтыс болған 
екен. Ол бүгінде 6 ай емделіп, бала-
сымен апасының үйінде тұрып 
жатыр. 

Біз өз аумағымыздағы әлеу-

меттік жағдайы төмен отбасы-
ларға да қолдау танытамыз. Биыл 
жағдайы, күнкөрісі төмен, мектеп-
ке бара алмай отырған отбасыларға 
«Мектепке жол» шарасы аясын-
да біздің бөлімнің ювеналды топ 
өкілдері бірігіп, киім-кешек пен 
оқу құралын алуға жәрдем бердік. 
Қолымызда келгенше қайырым-
дылыққа да үлес қосамыз. Бүгінгі 
бала – ертеңгі еліміздің өркен-
деуіне үлес қосатын болашақ аза-
мат. Олардың жастайынан тұрмыс 
тауқыметін тартып, күйзеліп, қата-
рынан қалмауларына қамқор болу 
– біздің парызымыз.

Әр балаға, әр студентке өз бала-
мыздай қарауға тырысамыз. Ата-
аналардың дені баласы мектеп 
бітіріп, оқуға түскен соң, оларды 
өз бетінше жібереді. Ата-аналар 
балаларына үнемі қамқорлық жа-
саулары керек. Баланы оқыту, тәр-
бие беріп, азамат етіп қалыптасты-
рудың түп төркіні – отбасындағы 
тәрбиесінде екеніне мән берілсе. 
Кәмелетке толмаған жасөспірімдер 
ісі жөніндегі мектеп инспекторы 
болу –үлкен жауапкершілік», – 
дейді біздің кейіпкеріміз.

Қоғамдық тәртіпті сақтау және 
қылмыспен күресте қызметтік 
міндеттерін үлгілі орындағаны 
үшін Ақтөбе қалалық Полиция  
басқармасы  Алматы ауданы 3-ші 
қалалық полиция бөлімінің кәме-
летке толмағандар ісі жөніндегі 
инспекторы, полиция капитаны 
Санира Балтамбекова Тұңғыш 
Перзидент Н.  Назарбаевтың 
қолынан Құрмет грамотасын 
алған.

Ақтөбе облысының 
ПД баспасөз қызметі

Қызметте батыл Балтамбекова
Санира Балтамбекова – жас та болса жұмысына адал берілген, өз ісіне 

тиянақты қарайтын маман. Ол жасөспірімдермен жұмыс істеу үшін 
үлкен төзім мен жауапкершілік керектігін айтады.

Елбасының «Жастар жылын 
жариялау туралы» Жарлығын 
іске асыру бойынша 2019 жылға 
арналған іс-шаралар жоспарына 
сәйкес, сондай-ақ, саламатты өмір 
салтын және спортты насихаттау 
мақсатында Ішкі істер министр-
лігі ведомствосының білім беру 
ұйымдарының ауыспалы құрамда-
ры арасында спартакиада өтті. 
Онда спортшылар қазақ күресі, 
Президенттік көпсайыс және 
шағын футболдан сайысқа түсті. 
ІІМ Төтенше жағдайлар комитеті 
Көкшетау техникалық институты-
ның командасы жарыстың барлық 
үш кезеңіне де белсенді қатысты.

2019 жылдың 15 наурыз күні 
өткен қазақ күресі турнирінде 
біздің институт жалпыкоманда-

лық есепте І орынды жеңіп алған 
болатын. 

15 және 18 мамыр аралығын-
да Б.  Бейсенов атындағы ІІМ 
Қарағанды Академиясы өткізген 
Президенттік жазғы көпсайыста 
институт курсанттары үш күндік 
тартыста жақсы дайындығын көр-
сетіп, жалпыкомандалық есепте 
4-ші орынға ие болды.

Ал жуырда қазан айының соңын-
да әл-Фараби атындағы Қазақ 
ұлттық университетінің спорт 
кешенінде өткен шағын футбол 
турнирінде жеңімпаз кубогы біздің 
құрамаға бұйырды. Сонымен 
қ а т а р ,  қ о с ы м ш а  д и п л о м д а р -
мен үздік шабуылшы ретінде 
институттың 2-курс курсанты 
Нұрсұлтан Молдабаев пен коман-

даны ұйымдастырудағы жетістігі 
үшін институт командасының 
жаттықтырушысы, өрттен құтқару 
және денешынықтыру кафедра-
сының оқытушысы, азаматтық 
қорғау аға лейтенанты Бахтияр 
Бәйтіков марапатталды. 

Көкшетау техникалық инсти-
тутының жеке құрамы грамо-
талармен, медальдармен және 
к у б о к т а р м е н  м а р а п а т т а л ғ а н 
жеңімпаздарды оркестрмен салта-
натты түрде қарсы алды. Институт 
бастығы, азаматтық қорғау полков-
нигі Сырым Шәріпханов институт 
құрамасының барлық мүшесін 
жеңістерімен құттықтап, өз ЖОО-
ның және азаматтық қорғау орган-
дарындағы қызметінің беделін 
арттыруға қосқан үлестері үшін 
алғысын білдірді.

КТИ Өрттен құтқару және 
денешынықтыру кафедрасы 

КТИ – кубок иегері
ШАҒЫН ФУТБОЛ

Көкшетау техникалық институтының командасы ІІМ білім беру 
ұйымдарының арасында өткен шағын футбол турнирінің жеңімпазы 
атанды.

Бүгінде елім, жерім деп жүрек-
терінде от жанып, тынбай еңбек 
етіп, елінің ертеңіне алаң болып, 
еліміздің дамып, өркендеуіне 
үлесін қосып жүрген аға буын 
өкілдері мен жастарымыз аз емес. 
Тек білім мен ғылымды ғана емес, 
сонымен қатар, «ерім дейтін ел 
болмаса, елім дейтін ер болмас» 
дегендей спортты да қатар алып 
жүрген шәкірттеріміз – кез келген 
ата-ана мен жаттықтырушының 
мақтанышы.

Жастарын патриоттық сезімге 
тәрбиелеп келе жатқан Ішкі 
істер министрлігінің Шырақбек 
Қабылбаев атындағы Қостанай 
Академиясының басшылығы мен 
ұйымшыл ұжымы өзінің жұмысын 

үлкен жауапкершілікпен атқаруда. 
Болашақта қылмыскерлерді ұстау 
мен құқық бұзушылықтың алдын 
алу үшін курсанттарға қолданбалы 
спорт түрлерін үйретуде. Соның 
ішінде спорттық самбо мен жауын-
герлік самбо негізгі қолданыста.

Оқу жылы басталмай жатып, 
жауынгерлік және дене дайын-
дығы кафедрасының аға оқы-
тушысы, полиция майоры Ержан 
Кабидуллинов пен оқытушы, 
полиция лейтенанты Руслан 
Құтымбаев аймағымыздың іріктеу 
жарыстарында ел чемпионаты-
на жолдама ұтып алған курсант 
спортшылармен бір айға созылған 
оқу-жаттығу жиынын өткізген 
болатын. Сол себепті де Қостанай 
облысының жауынгерлік самбо 
құрамасының тоқсан пайызын 
Академия курсанттары құрайды, 
осыған байланысты оқу-жаттығу 
жиыны Академия қабырғасында 
бастау алды.

20-22 қазан аралығында Теміртау 
қаласында жауынгерлік самбодан 
өткен Қазақстан Республикасының 
чемпионаты балуандар үшін бір 
сынақ болды. Алайда, өздерінің 

мықтылығын дәлелдеген кур-
санттармыз жетістіктерге жетіп, 
құрмет тұғырынан табыла білді.

Олардың қатарында 82 келі 
салмақ дәрежесінде бас жүлдені 
қанжығасына байлап, ҚР спорт 
шебері атағын Аңсарбек Галимов 
бар. Күміс жүлдені 48 келіде 
Дінмұхамед Мәлік және 62 келіде 
Темірхан Саримсаков қанжыға-
сына байлады. Қола жүлде иелері 
атанғандар: 48 келіде Шахзат 
Айтбай, 57 келіде Ғасырбек Бәшір, 
62 келіде Бекжан Галибеков, 74 
келіде Асат Нұрпейісов, 82 келіде 
Бақдаулет Жарқынбек және 90 
келіде Жұмахан Седірахманұлы.

Аталмыш сайыста топ жарып, 
жүлделі орындарға қол жеткіз-
ген дарабоз курсанттарымыз 
осы сайысқа қатысуға мүмкіндік 
беріп, қолдау көрсеткен Академия 
басшылығына және хас тұлпардай 
шынықтырып, жаттықтырған 
бапкерлері Ержан Айтбайұлы мен 
Руслан Тұрсынұлы ағайларына 
шын жүректен алғыстарын айтады.

Қостанай Академиясы 
Жауынгерлік және дене 

дайындығы кафедрасы

Сақшыға керек спорт түрі
САМБО

Қазақ халқы үшін қиын да 
сұрапыл бастан кешкен аласа-
пыран замандар аз болмаған. 
Сондай дүрліккен ауыр мезгіл-
дерде елі үшін еміреніп, жері 
үшін жауға аттанған батыл да 
қайсар ержүрек ата-бабалары-
мыз, аға-апаларымыз болғанын 
мақтанып айта аламыз. 

Гүламан  ИСМАҒҰЛОВА, 
Орал қаласы

Қ а й ы р ы м д ы л ы қ  а й ы 
а я с ы н д а ғ ы  ш а р а ғ а 
облысымыздың бірнеше 
ауданынан, университет 
ұстаздарынан құрылған, 
облыстық және қалалық 
і ш к і  і с т е р  о р г а н д а р ы 
ардагерлер кеңесіндегі аға-
апалар ұйымшылдықпен 
қатысты. 

Ж а р ы с т а  а р д а г е р л е р 
с п о р т т ы ң  8  т ү р і н е н 
бақтарын сынап, соңына 
қарай үздіктер анықталды. 
Орал қаласы ішкі істер 

органдары ардагерлер кеңесінің 
төрайымы,  милиция майоры 
Клавдия Қуанышқалиева әйелдер 
арасында тоғызқұмалақтан шебер-
лігін сынап көрді. Тақта үстінде 
әдемі ойын өрнегін көрсеткен 
Клавдия Қуанышқалиева жоға-
ры ұпай жинады. Нәтижесінде 
2-орын алып,  қалалық спорт 
бөлімінің басшысы атынан алғыс 
хатпен, медальмен  марапатталды. 
Спартакиада барысында өзінің 
пысықтығымен және басқар-
мадағы ардагерлерді  жоғары 
дәрежеде ұйымдастырып әкеліп 
белсенді  қатыстырғаны үшін 
Орал қаласы ардагерлер кеңесінің 
төрағасы Кенжеғали Нығмет 
К. Қуанышқалиеваға алғыс хат пен 
естелік сыйлықтарды салтанатты 
түрде тапсырды.

Ардагер апаның жеңісі
Жуырда Орал қаласы әкімдігінің ұйымдастыруымен М. Өтемісұлы 

атындағы  Батыс Қазақстан мемлекеттік университетінің үлкен 
спорт залында ардагерлер арасында спартакиада өтті. 

ӨРТ-ҚҰТҚАРУ СПОРТЫ

Тотия ЕҢСЕБАЕВА, 
Қарағанды қаласы

Чемпионатқа әлемнің 20 елі-
нен 400-ден астам спортшы мен 
делегат қатысады. Әлем чемпио-
натына бірден екі іс-шара кіреді: 
өрт-құтқару спорты бойынша 
ерлер арасындағы XVІ әлем чем-
пионаты, өрт-құтқару спорты 
бойынша әйелдер арасындағы 
VIІ әлем чемпионаты.

Өрт-құтқару спортына деген 
қызығушылық үздіксіз артып 
келеді. Келешекте ол олимпиада 
бағдарламасына енгізілуі мүм-
кін. Өрт сөндірушілер үшін бұл 
тек жарыс қана емес, сонымен 
қатар, мамандарды даярлау сала-
сында тәжірибе алмасу болып 
табылады.

Өрт сөндірушілер мен құтқа-
рушылар оқу мұнарасының 
төртінші қабатының терезесіне 
шабуыл сатысымен көтерілу, 
к е д е р г і л е р д і ң  1 0 0  м е т р л і к 
жолағын еңсеру, жауынгерлік 
қанат жаю және 100 метрден 
4 өрт сөндіру эстафетасында 
жарысатын болады.

Қазақстанда бұл чемпионат 
араға алты жыл салып 2020 
жылы Қарағанды қаласында 
өткелі жатыр. Алғаш рет 2014 
жылы Алматы қаласында өткен 
болатын. 

Өрт-қолданбалы спорты 1937 
жылы КСРО-да пайда болды. 
Алайда, көп ұзамай ол Еуропаға 
тарады және жарыстар, ұлттық 
чемпионаттар, халықаралық 
біріншіліктер өте бастады.

Әлем чемпионаты 
Қарағандыда өтеді

2020 жылы Қарағандыда өрт-құтқару спортынан әлем чемпи-
онаты өтеді.

БАЙҚАУ

Дана ДОСТАНОВА, 
Қызылорда облысы

Оған ЗК-169/1 мекемесінің 
арнайы контингент арасында 
әлеуметтік- психологиялық тәр-
бие жұмысы бойынша бөлімінің 
жасақ бастығы, әділет капитаны 
Жандос Абдықайыров, ЗК-169/4 
мекемесінің жасақ бастығы, 
әділет капитаны Бауыржан 
Сәметов, ЗК-169/5 мекемесінің 
жасақ бастығы,  әділет  аға 
лейтенанты Бекнұр Байдүсен  
қатысты. 

Жарыстың мақсаты – жасақ 
тәрбиешілер кеңесі төрағала-
рының бірлігін нығайту, беделін 
арттыру, моральдық-психо-
логиялық ахуалын жақсарту, 
сотталғандармен тәрбие жұмы-
сы сапасын арттыру болып 
табылад.

Байқау 4  сатыдан тұрды. 
Бірінші сатысында ЖТК сәлем-
десуі,  эмблемасын сауатты 
таныстыруы және ЖТК жұмы-
сы туралы қысқаша айту; екінші 
сатысында жасақ жағдайында 
тәрбие жұмысын ұйымдасты-
ру, сабақтарды өткізу, жеке 
сұрақтармен қабылдау, ЖТК 
отырысын өткізіп ұйымдастыру-
дағы жаңа әдістер туралы бейне-
ролик көрсету; үшінші сатысын-
да алғашқы медициналық көмек 
көрсету бойынша сұрақтарға 
жауап беру көрсетілсе, соңғы 
сатыда байқауға қатысушылар 
бекітілген нормативке сәйкес 
дене-күш дайындықтарынан 
сынақтар тапсырды.   

Жарыстың әділ өтуіне депар-
таменттің сала басшыларынан 
құралған қазылар алқасы әділ 
бағаларын қойып, сайыстың өз 
деңгейінде өтуіне атсалысты. 

ЗК-169/5 мекемесінің жасақ 
бастығы, әділет аға лейтенанты 
Б. Байдүсен  2-кезеңінде жасақ 
бастығының бір күндік жұмысы 
туралы өз видеоролигін ұсынды. 
Онда жазасын өтеушілердің 
таңертеңгі тексерістен бастап, 
кешкі ұйқыға жатқанға дейінгі 
күн тәртібіне сәйкес іс-шарала-
ры қамтылған. 

Алғашқы медициналық көмек 
көрсету бойынша қойылған 
сұрақтарға ЗК-169/1 меке-
месінің жасақ бастығы, әділет 
капитаны Ж. Әбдіқайыров 
мүдірмей жауап берді. Соңғы 
кезеңде қатысушылар дене- 
шынықтыру нормативтері бой-
ынша сынақты жақсы деңгейде 
тапсырды. 

Қазылар алқасы байқауға 
қатысушылардың сауаттылығы-
на, сыртқы келбетіне, шешім 
қабылдау және жауаптарының 
дұрыстығы мен тиянақтылығы-
на, ұстамдылығына, ұйымшыл-
дығына, шығармашылық, орын-
даушылық шеберлігіне көңіл 
бөлді.  Олардың шешімімен 
Қ А Ж  к о м и т е т і н і ң  « Ү з д і к 
жасақ тәрбиешілер кеңесі» 
байқауына Қызылорда облысы 
бойынша ҚАЖ департаменті 
атынан қатысуға жолдаманы 
ЗК-169/5 мекемесінің жасақ 
бастығы, әділет аға лейтенанты 
Б. Байдүсен жеңіп алды. 

Қызылорда намысын 
қорғайды

Қызылорда облысы бойынша ҚАЖ департаментінің ЗК-169/5 
мекемесінде ҚАЖ қызметкерлері арасында «Үздік жасақ 
тәрбиешілер кеңесі» байқауы өтті.

ТОҒЫЗҚҰМАЛАҚ

Ішкі істер министрлігі және «Ішкі істер органдары мен Ұлттық ұлан арда-
герлерінің қазақстандық ұйымы» қоғамдық бірлестігі Тыл департаментінің 
бастығы, полиция полковнигі Сұлтанбаев Қайсар Әбілекұлына әкесі

Әбілек СҰЛТАНБАЙҰЛЫНЫҢ
қайтыс болуына орай орны толмас қайғысына ортақтасып көңіл айтады.

Ішкі істер министрлігі және «Ішкі істер органдары мен Ұлттық ұлан 
ардагерлерінің қазақстандық ұйымы» қоғамдық бірлестігі Шығыс Қазақстан 
облысы бойынша Қылмыстық атқару жүйесі департаментінің бастығы, әділет 
полковнигі Ерсайын Мұхамедиярұлы Нұртазиновке анасы

Бахытжамал ЖҰМАНҚЫЗЫНЫҢ
қайтыс болуына орай орны толмас қайғысына ортақтасып көңіл айтады.

Орынбасар УАҚПАЕВА,
Қостанай қаласы

Отанымыздың ертеңі, жарқын 
болашағы – білімді де білгір 
жастардың қолында. Қоғамның 
қозғаушы күші – жастар. ІІМ 
Шы рақбек Қабылбаев  атын-
дағы Қостанай Академиясында 
жалындаған жігері бар, жас кезі-

нен бастап өнерімен көзге түсіп, 
ақындық жолын қуып жүрген 
жастарымыз баршылық. Осы 
жас қаламгерлеріміз оқу ордасы-
ның табалдырығын аттағаннан 
бастап,  облыстық,  республи-
калық және басқа да өткізіліп 
жатқан іс-шараларға белсене 
атсалысып, өлеңдерімен таны-
мал болып жүр. Олар «Толқын» 

шығармашылық студиясы 
атты әдеби үйірмесі өткі-
з е т і н н  о б л ы с т ы қ  ж ә н е 
қалалық деңгейдегі барлық 
і с - ш а р а л а р ғ а  қ а т ы с ы п , 
жүлделі орындарды иеленіп 
келеді. 

30 қазанда Қостанай 
қ а л а с ы н ы ң  Н .  О с т -
р о в с к и й  а т ы н д а ғ ы 
қалалық кітапханасын-
да «Болашаққа бағдар: 
р у х а н и  ж а ң ғ ы р у » 
бағдарламасын жүзеге 
асыру, мемлекеттік тіл-
дің мәртебесін көтеру, 
кітап оқуды насихаттау, 
көркем әдебиетке деген 
қ ы з ы ғ у ш ы л ы қ т а р д ы 
а р т т ы р у  а я с ы н д а 
« Т о л қ ы н »  ш ы ғ а р -
машылық студиясы жас 
қаламгерлерінің өлең-
дері енген «Жас керу-
ен» кітабының тұсауы 
кесілді. 

«Жас керуен» кіта-
б ы н а  ж а с  қ а л а м г е р -
л е р і м і з д і ң ,  д ә л і р е к 
айтқанда, күндізгі оқыту 
факультетінің 4-курс 
к у р с а н т ы ,  п о л и ц и я 
к і ш і  с е р ж а н т ы  Ә д і л 
Ілиястың, полиция қата-
рындағы 3-курс курсан-
ты Лашын Ерболаттың, 

полиция қатарындағы 2-курс 
курсанты Аида Бақбаеваның 
жүректен шыққан бірқатар өлең-
дері басылып шықты. Іс-шараға 
Қостанай қаласының Құрметті 
азаматы, Қостанай облыстық 
меценаттар клубының «Қазына» 
сыйлығының иегері, «Құрметті 
қажы» алтын медалінің иегері, 
Қазақстан Жазушылар одағы-
ның мүшесі, ақын  Жолбарыс 
қажы Баязид, «Біздің Қостанай» 
қалалық газетінің редакторы 

С е р а л ы  Р а м а н ұ л ы 
ж ә н е  ө ң і р і м і з д е г і 
жоғары оқу орында-
рында, колледждерін-
де білім алып жатқан 
жас ақындар, құрметті 
қонақтар қатысты. 

«Жас керуен» кіта-
бының тұсаукесеріне 
а р н а л ғ а н  ш а р а н ы ң 
а л ғ а ш қ ы  с ө з і  а қ ы н , 
қаламыздың құрметті 
а з а м а т ы  Ж о л б а р ы с 
қажы Баязид атамызға 
берілді. «Жыр әлемін-
де қадамдарың сәтті 
б о л с ы н .  Ө н е р л е р і ң 
с а р қ ы л м а с ы н , 
шексіз-шексіз бақыт, 

қайнап жатқан бақытты өмірді 
жырға айналдырып, өздеріңді 
т а н ы т ы ң д а р .  Б и і к  б е л е с т е р -
ден көрініңдер!»  – деп жас 
қаламгерлерімізге тілегін айтты.

І с - ш а р а  б а р ы с ы н д а 
Н. Островский атындағы қала-
лық кітапханада жиналған жас 
қаламгерлеріміз әртүрлі тақы-
рыптарда жазылған өлеңдерін 
оқып, қатысушыларды қуант-
ты. Қостанай Академиясының 
курсанттары болашақта тәртіп 
сақшысы болумен қатар, шығар-
машылықпен айналысып, өлең-
дерін жазып, жан-жақты талант 
иелері екендігін көрсететіндігін 
атап өтті. 

«Жас керуен» кітабы – жас 
қ а л а м г е р л е р д і ң  т ы р н а қ а л д ы 
туындылары жинақталған кітап. 
О л а р  ш ы ғ а р м а ш ы л ы қ т а р ы 
арқылы өмірге,  білімге деген 
сенімін, көзқарасын, ойының 
дәлдігін, тілінің көркемділігін 
арттырады. 

Төменде осы жинаққа шыққан 
үш курсанттың бір-бір өлеңін 
назарларыңызға ұсынып отырмыз.

Жастар шығармашылығының 
жаршысы

ТҰСАУКЕСЕР

«Жастар жылына» орай ІІМ Шырақбек Қабылбаев атындағы 
Қостанай Академиясының басшылығы еліміздің болашағы жас буын 
өкілдеріне, яғни оқып, білім алып жатқан курсанттарға жан-жақты 
жағдайлар мен қолдаулар көрсетіп, қоғам өмірінде белсенділігін 
арттырып жатыр. 

«Өрлеу» біліктілікті арттыру 
институтында «Өлкетану» пәні 
бойынша оқып жатқан мұғалім-
дер үшін алғаш рет облыстық 
П о л и ц и я  д е п а р т а м е н т і н д е 
экскурсия ұйымдастырылды. 
Мұғалімдер полиция ведомство-
сының мұрағатына, музейіне 
барды. 

Құқық қорғау органдарының 
тарихы облыс тарихына жаңаша 
қырдан қарауға мүмкіндік береді. 
Милицияның материалдық жаб-
дықталу тарихы арқылы туған 
өлкенің сол кездегі тұрмысын 
анық түсінуге болады. Ал Ұлы 
Отан соғысының майдандарында 
шайқасқан жерлестеріміздің хат-
тары өткенге оралуға көмектеседі.

Ақ-чех бүлігі, Ұлы Отан соғысы-
на қатысты түпнұсқа жәдігерлер 
педагогтарды ерекше қызықтыр-
ды. «Қуғын-сүргінге ұшыраған-
д а р ғ а  қ а т ы с т ы  қ ы л м ы с т ы қ 
істерді қонақтар толқыныспен 
парақтады, – деді Полиция 
департаментінің Ақпараттық-
аналитикалық орталығы Арнайы 
мемлекеттік мұрағаты тобының 
бас маманы Эльмира Валиулина. 
– Оқушылармен алған әсерімен, 
қызықты фактілермен бөлісе 
отырып, білімге жетелейтін 
мұғалімдер үшін өткенді егжей-
тегжейлі зерделеу аса маңызды. 
Біз мұғалімдерге әйгілі жерлес-
теріміз, олардың туыс-туғандары 

туралы, сондай-ақ, ҰҚК депар-
таменті 2014 жылы облыстық 
полицияның иелігіне берген үш 
мұрағаттық қорды жүйелендіру 
жұмысы жайлы да айтып бердік».

Педагогтар үлкен тебіреністе 
болды. «Музейдегі және мұрағат-
тағы экскурсия өте әсерлі өтті, 
– деді география және жара-
тылыстану пәнінің мұғалімі Алена 
Якимова. – Бізге өткен дәуірдегі 
құжаттардың түпнұсқаларын 
көрсетіп қана қоймай, отбасы-
мыздың тарихына терең үңілу 
жолдарын түсіндірді. Қуғын-
сүргінге ұшыраған және Ұлы 
Отан соғысы жылдары тұтқынға 
түскен ата-бабаларымыз туралы 
мұрағаттық анықтаманы алу үшін 
бар болғаны ХҚКО-ға жүгіну 
керектігін білдім...».

Жыл басынан осындай өтініш-
тер бойынша жиырма бір жауап 
берілді. Мұрағат қызметкерлері 
тарихшыларға бірнеше рет көмек 
көрсетті, сондай-ақ, осы жылы 
мұрағатта алғаш рет Назарбаев 
зияткерлік мектебінің оқушылары 
да ғылыми жобаларымен жұмыс 
істеді. 9 айдың ішінде полиция 
музейіне 94 экскурсия ұйымдас-
тырылып, 2349 адам тарихпен 
танысты. Туған өлкенің тарихымен 
т а н ы с а м ы н  д е у ш і л е р г е  е к і 
бөліністің де есігі әрдайым ашық.
Солтүстік Қазақстан облысының 

ПД баспасөз қызметі

ЭКСКУРСИЯ

Өңірдің 19 педагогы облыстық Полиция департаментінде болып, 
тарихтан білімдерін тереңдетті. 

Педагогтар 
қызығушылығын оятты

Шара барысында кәмелетке тол-
маған сотталғандар тергеу изоля-
торындағы  оқшаулау орындарын, 
өндірістік аймақты аралап көрді. 

«Бұл шараны ұйымдастырудағы 
негізгі мақсат – есепте тұрған 
к ә м е л е т к е  т о л м а ғ а н д а р м е н 
құқық бұзушылықтардың алдын 
алу және қайталап қылмысты 
болдырмау», – дейді қалалық 
Пробация қызметі бастығының 
орынбасары Айгүл Құрақбаева. 

Оның айтуынша, Қызылорда 
қалалық Пробация қызметінің 
есебінен 2019 жылдың 10 айын-
да 29 кәмелет жасқа толмаған 
сотталған өткен. Оның ішінде 

2 сотталған мінез-құлқы қиын 
балаларды тәрбиелейтін дивиант-
ты мектеп орталығында. 

Осындай профилактикалық 
іс-шараларды өткізу арқылы қыл-
мыс жасаған адамның баратын 
жері абақты екенін жете түсін-
діріп, ұғындыру мақсат етілді. 
Оларды күнделікті тұрғылықты 
м е к е н ж а й л а р ы  б о й ы н ш а 
тексеріліп, профилактикалық 
әңгімелер жүргізілуде. 

Экскурсияға 10-нан астам 
пробация есебіндегі кәмелетке 
толмаған қатысты. 

Қызылорда облысы бойынша 
ҚАЖД баспасөз қызметі

Қызылорда облысы бойынша ҚАЖ департаменті облыстық 
пробация қызметінің ұйымдастыруымен қоғамнан оқшаулаумен 
байланысты емес жаза түріне сотталған кәмелетке толмағандар 
ЗК-169/1 мекемесіне (тергеу изоляторына) экскурсия жасады. 

Жүрекке берші бақытты

Баршаңа болған таныс ән,
Нәпсімен күнде алысам.
Байлықпен алыс бармайсың,
Бақыт деп оны танысаң.

Бақыт деген не өзі?
Адамдық ол теңізі.
Байлықты бақыт дейтіндер,
Бақытсыздар негізі.

Хақ тәңірім ай-мықты,
Салшы сен бәрін жолыңа.
Беретін болсаң егер де,
Жүрекке берші байлықты.

Бар кезде осал қай мықты?
Осыдан көңіл қаймықты.
Беретін болсаң егер де,
Жүрекке берші байлықты.

Арманым – үлкен орманым,
Оқуда мынау салмағым.
Сүйретіліп әйтеуір,
Оқуға бәрін салғаным.

Әділ ІЛИЯС

Абайға арнау

Абай жыры толғанысы қазақтың,
Есімі оның бар әлемге ғажап тым.
Жүрегінен шумақтары төгілген,
Мақтанышы халық ұлы дара ақын.

Көкейінен ән төгіліп, сыр шерткен,
Білім нәрін бәрінен де биік еткен.
Надандықтың соңына нүкте қойып,
Өлеңімен кең далаға гүл еккен.

Бала Абай дараланған жасынан,
Үміт көрген әр ісінің басынан.
Әкесінен басып озып ақылы,
Білім қуып, сусындаған тасынған.

Дара Абай жанын салған еліне,
Жүрегімен нұр сыйлаған жеріне.
Әкесінен алған үлгі тәрбиесін,
Шығарғандай жұртшылықтың көгіне.

Аида БАҚБАЕВА

Ұлы сезім

Махаббат ұлы сезім, шыны керек,
Өзінің өзгелерден сыры бөлек.
Пенде шіркін қуанып мәз болады,
Жүректі бөлегенде жылуы кеп.

Осы сезім сарсаңға салатын да,
Қуанышқа батырып алатын да.
Аяз болып суытып көңілдерді,
От боп іште лапылдап жанатын да.

Санаңа әкеп сан ойды салатын да,
Көр соқыр ғып көзіңді таңатын да.
Өз-өзіңді жоғалтып алма, досым,
Қиын сосын, жүрек уын таратуда.

Махаббат ол жай сөзбен гүлдер емес,
Күн өткізіп, өтірік күлген емес.
Адамның барлық асыл қасиеті ол,
Жүрекпен бағаланар, түрмен емес.

Құлпырып еді сол кезде көктем қалай,
Көп ғашықтар үлгі боп өткен талай.
Шын сезімнің сынағы көп, салмағы ауыр,
Дастан болып біздерге жеткен солай.

Ерболат ЛАШЫН

Тергеу изоляторына 
саяхат


